
0,277 Daz buͦch tút unſ kunt.
0,278 er uaht mit ím drieſtunt
0,279 mit offenem ſtrite.
0,280 ſi ſluͦgen wn den wite
0,281 ſi macheten manigen blutigen rant.
0,282 diſwaben werten wol ir lant
0,283 unz ſi ivliuſ mit minnen.
0,284 rebat zeaim teidinge
0,285 ir lant ſi dagaben
0,286 inſine genade
0,287 ſin gezelt hizerſlahen doͮ.
0,288 oͮf ain berch [der] hiz ſwerᵛo
0,289 uon dem berge ſwerᵛo.
0,290 ſint ſi alle gehaizen ſwabe
0,291 aín livt zerate uollen guͦt.
0,292 ſi ſint oͮh redeſpæhe genuͦc
0,293 di ſih deſ diche fur namen·
0,294 daz ſi guͦte reken waren
0,295 wol uertíc. unt wol wíhhaft
0,296 iedoh betwanc íulíuſ ceſar alle ír chraft.
0,297 Die ſwabe rîeten ívlio.
0,298 er kerte oͮf di baíre
0,299 da víl maních tegen ínne ſaz.
0,300 Boímunt ir herzoge was.
0,301 ſin pruͦder hiez Ingᵃm.
0,302 vil ſciere beſanten ſi ír man
0,303 in kom ander ſtund·
0,304 vil maníc helt ivnc
0,305 mit halſperge unt mit prunne.
0,306 ſi werten ſih mit grímme.
0,307 ſi uahten mit im aín uolcwic
0,308 neweder ê noh ſít
0,309 gelac nie ſo maníc helt guͦt.
0,310 oder uns liegent díu haideniſken buͦch
0,311 div ſagent uns zemære.
0,312 wí guͦte cnehte baíer waren
0,313 da líſet man ínne “noricus enſis.”
0,314 daz kut ain ſwert baíeriſc

0,315 div ſwert man díke durch den helm ſluͦc.
0,316 dem livte waſ ſín elle vil guͦt.
0,317 Dív geſlæhte der baieræ.
0,318 herkomen von armeníe
0,319 da noe uz der arke gie.
0,320 vnt daz olzwí von der tuben enphíe
0,321 ir zaichen noh div arca hat.
0,322 oͮf den bergen di da haizent ararat
0,323 den ſig den Ivluⁱs anden baiᵉren gewan.
0,324 dᵉn muſer mit plute ſere geltan.
0,325 Der ſahſen grímmigez muͦt.
0,326 tet im do laideſ genuͦc
0,327 di liſet man· daz ſi waren
0,328 des wnderlichen Alexanders man
0,329 der da zebabílonie ende genam.
0,330 doͮ teiltim ſîn ſcaz vier ſíne man
0,331 di wolten weſen kuníge.
0,332 di andern furen witen írre after lante
0,333 unz ir ain teil mit ſcefmeníge.
0,334 komen oͮf bider elbe
0,335 [dar] dvͦ der ſite waſ.
0,336 daz man div mícheln mezzer hîz ſahſ
0,337 der di rechen manegez truͦgen.
0,338 da mit ſi di duringe ſluͦgen
0,339 mit untriwe komen ſi in aine ſprachē.
0,340 di ſahſen den fride brachen
0,341 uon den mezzern wæſſen.
0,342 ſint ſi noch gahaizen ſahſen.
0,343 Ceſar begunde doͮ nahen.
0,344 zu ſinen alten magen
0,345 zefranken den vil edelen.
0,346 ir biderben uordern
0,347 kom uon troie der alten.
0,348 di di chrichen zerualten.
0,349 Obíriᶻ geloͮben wellent.
0,350 daz ih iv wil rehte zellen.
0,351 wi des herzogen vlixeſ geſínde.
0,352 ain cýklops ura z in ſýcilie
0,353 daz vlíxes mit eim ſpîze wol ráh·
0,354 da er ſlafende im ſin oͮgen uz ſtach
0,355 ſin geſclᵃehte dannoh.
0,356 was indem walde alſo hoh
0,357 ſam di tampoͮme.
0,358 an dem hirne habeten ſi uor ne oͮgen
0,359 nu hat ſi got uon unſ uertriben hínnen
0,360 indaz gewælde enehalb índíe.
0,361 Troiani uoͮren in dirre werlte.
0,362 vil witen irre affeter lande

0,363 unz Elenuſ ain uerherter man.
0,364 deſ kuͦ⸗nen hectoris witewen genam
0,365 mit der er zecrichen.
0,366 beſaz ſiner viande riche
0,367 Anthenor uoͮr dannen.
0,368 doͮ troia was zergangen
0,369 er ſtiphte mantowe.
0,370 unt ain ander haizet baſtowe.
0,371 Eneaſ eruaht romiſkiv lant.
0,372 da er aine ſu mit drizec wizen ivngen uant
0,373 Franko geſaz mit den ſinen.
0,374 níden bídem ríne
0,375 den rín het er uvr daz mer.
0,376 da woͮhſen ellev frenkiſken her
0,377 dí wrden ceſari under tan.
0,378 iedoh waſ iz ím harte ſorcſam·
0,379 Iulíus worhte do bi dem ríne.
0,380 di ſe⸗delhoue ſíne.
0,381 Dîzeaín ſtat guͦt.
0,382 bazparte derzehute
0,383 andernache ain ſtat guͦt.
0,384 Enginlhaim der zehuͦte.
0,385 Magenze ain ſtat guͦt.
0,386 Oppenhaim ir zehute
0,387 doͮ wᵒrhte der helt ſnel
0,388 in gegen magen ze ain caſtel
0,389 ain bruke worht er da ubernrín·
0,390 wi maht div burch baz geziret ſin.
0,391 div uerſanc ſit indes rines grunde.
0,392 daz chom uon den ſunden.
0,393 daz magenzare. nienehaim ir herren·
0,394 mit trivven mite waren·
0,395 Dan noh ſtunt trieren·
0,396 mit micheln eren.
0,397 ſi ſtunt an eíním ende·
0,398 infranken lande.
0,399 inbellica gallia.
0,400 vil kuͦne waren ſida.
0,401 ſi wertent wol ir lant·
0,402 unz Iulíuſ der wígant.
0,403 mit liſten indi burch angewan·
0,404 daz machet der uoͮrſte labian.
0,405 Nv wil ih iv ſagen wi ez kom.
0,406 daz iuliuſ trire gewan.
0,407 ſi werten ſih da uor daz iſt war.
0,408 mer denne uíer iar.
0,409 inder burch waren do zwene·
0,410 gewaltige herren.

Referenzkorpus Mittelhochdeutsch v2.0 (https://linguistics.rub.de/rem) 3

https://linguistics.rub.de/rem


M121V: Kaiserchronik A (V) [Ausschnitt] Diplomatischer Lesetext

0,411 der eíne hiz Dulzmar.
0,412 der ander SignatoR
0,413 di be⸗gunden ſih zwâin.
0,414 under in zeſtriten.
0,415 umbe di grozen herſcaft.
0,416 div zetrire was índer ſtat.
0,417 SignatoR wart Ceſariſ man·
0,418 unt ſin bruder labian.
0,419 uon ræten iz bechom·
0,420 daz dulzmar wart erſlagen.
0,421 vnt daz Iulíus triere uberwant.
0,422 er uant dar ínne manigen turlichen wígant.
0,423 Diwile di herren.
0,424 mit triwen ſamt waren.
0,425 wi dike ſi ríeten
0,426 daz ſi wider den kaiſer riten·
0,427 mit grímmen uolcwige.
0,428 doͮ be⸗ſtunt ſi der zwiuel.
0,429 vil michil uolc ze ſcanden gat.
0,430 da ſi der zwiuel beſtat.
0,431 di da wol ſint ain muͦte.
0,432 di werdent dike ſtête·
0,433 durch zwíuel der herren.
0,434 ſo nam in íulius alle ir ere.
0,435 Alſe Iu⸗líuſ in tríren kom.
0,436 ſi wanten ſi hetten alle den ir lip uerlorn.
0,437 ceſar was edele. vnt kune.
0,438 div burch duht in ueſte. vnt ſcone.
0,439 uon div liez er di herren
0,440 índenſelben eren·
0,441 da er ſi da uor ínne uant.
0,442 di burch beualh er ín ir aller gewalt.
0,443 den ober iſten herren·
0,444 den leher guͦte lehen.
0,445 den kuníſten gab er daz golt.
0,446 di waren ím alle willich unt holt·
0,447 di aller ermíſten díet·
0,448 di liez er ân gebe niht.
0,449 daz lert inſin diemvͦt.
0,450 ceſar was milt unt gut.
0,451 vil michel was ſîn ſín.
0,452 alſe lange wonete er under in·
0,453 unz ímalle dutiſke herren.
0,454 willíc waren zu ſínen eren.
0,455 Doͮ Iuliꝰ wider zerome begunde nahen.
0,456 ſi newolten ſin niht enphahen·
0,457 ſi ſprahen daz er durich ſinen unmzen zorn·
0,458 ír heres hete uil uerlorn.

0,459 unt daz er zedutiſken landen·
0,460 ân ir urloͮp zelange wære beſtanden·
0,461 mit ungemute er wider⸗wancte.
0,462 zedutiſkem lande·
0,463 er ſante nah allen den herren.
0,464 di ín tutiſkem riche waren.
0,465 er chlagete ínallen ſine not.
0,466 er bot in ſin golt rot.
0,467 er ſprach ſwaz er in zelaide hete getan.
0,468 er wolte ſiſ wol ergezzæn.
0,469 Doͮ ſi uernamen ſinen willen.
0,470 doͮ beſameten ſi ſih mit grímme.
0,471 uzer gallia unt uzer germanía.
0,472 komen ſcar manige.
0,473 mit ſcînden helmen.
0,474 mitueſten halſperge.
0,475 ſi laiten manígen ſconen ſcilteſ rant·
0,476 alſ ain fluͦt uoͮren ſi zerome indaz lant.
0,477 do iz romære geſahen·
0,478 wi harte ſi erchomen.
0,479 dvͦ eruorht im vil manic man.
0,480 duͦ ívlíuſ mit tutiſker riterſephte ſo herlichen kom·
0,481 vnt ſi ſahen ſcínen.
0,482 di braiten ſcar ſine.
0,483 fan unte borten.
0,484 ir lebeneſ ſi harte uorhten.
0,485 Rigidꝰ. Cato. vnt Pompeiuſ
0,486 di ruͦmten alle romſken huſ·
0,487 unt aller ſenatuſ·
0,488 mit ſorgen fluͦhen ſi dar uz.
0,489 er uoͮr ín nah iagende·
0,490 vil wíeten ſlahende.
0,491 Pompeiꝰ floh an daz mer·
0,492 er gewan daz aller chreftigez her·
0,493 daz índer werlte ie dehain man.
0,494 zu ſíner helfe gewan·
0,495 Iuliuſ ſtrebet in al in negegene·
0,496 ie doh mít minre meníge.
0,497 durh der dutiſken troſt.
0,498 wi uaſt er ínnah zoh·
0,499 da wart daz hertiſte uolcwic.
0,500 alſ daz buͦch uor chut.
0,501 der indiſem mergarten.
0,502 ie gefrumt mahte werden·
0,503 owi wi dr ſarringe chlungen.
0,504 da div march zeſamene ſprungen.
0,505 herhorn duzzen
0,506 pácpluteˢ rvnnen· unt fluzen·

0,507 da belach vil manich braitu ſcar·
0,508 mit plute berunnen alſo gar·
0,509 Iuliuſ den ſig nam.
0,510 pompeiuſ in trán.
0,511 er floh inegípte lant.
0,512 dannen tet er niemer mer wider want.
0,513 pompeⁱuſ reſlagen lac.
0,514 Iulíuſ ceſar în ſit rach.
0,515 Doͮ fruͦete ſih der iunge m⸗an.
0,516 daz er div riche elliv under ſih gewan·
0,517 er uoͮr doͮ mit michelem gewalte.
0,518 wider zerome ſwi er wolte.
0,519 romare in do wol enphingen·
0,520 ſi begunden irrizen den herren.
0,521 daz uoͮnden ſi ím aller eriſt zeeren.
0,522 want er aine habete den gewalt.
0,523 der ê was getailet ſo maníc ualt.
0,524 den ſite hiez der herre.
0,525 alle dutiſke man leren.
0,526 In den zíten ez geſach·
0,527 dannen der wiſſage Daniel da uor ſprach·
0,528 da der kunich Nabuchodonoſor ſine troͮme ſagete·
0,529 di er geſehen habete·
0,530 wi vier winde.
0,531 indem mere uoͮr en uehtende.
0,532 unt vz dem mer gíengen.
0,533 uíer tier wilde.
0,534 div bezaichent uíer kuninc riche.
0,535 di alle diſe werlt ſoltent begrífen.
0,536 Daz erſte tíer waſ ein líebarte·
0,537 der uíer aren uetech habete·
0,538 der bezaichinet den chrichiſken Alexan drū·
0,539 der mit vier hérren. uoͮr after lande·
0,540 unz er der werlt ende rekante·
0,541 mit zwain grifen·
0,542 uoͮrtêr ſih ſelben zu den luften.
0,543 ineinem glaſeuaze.
0,544 liezer ſih in daz mer fram·
0,545 nah im wᵒrfen ſin ungetruwe man·
0,546 di keten alſo fraiſſā.
0,547 ſi ſprachen· “nu du gerne ſcoweſt wᵒnder.
0,548 nu ſizzi iemer andeſ mereſ grunde.”
0,549 Doͮ ſah der wnderliche man·
0,550 ain tíer uoͮr ſih gan·
0,551 aíneſ tageſ zeprime.
0,552 unz anden tritten tach zenone.
0,553 daz was ein groz wnder.
0,554 uil dike walzit iz in umbe.

0,555 duͦ gedahte der liſtege man·
0,556 ob er zedem líbe troſt ſolte han.
0,557 mít ſin ſelbeſ plute.
0,558 daz ſcarfe mer er doͮ gruzte·
0,559 alſ díu fluͦt deſ pluteſ enphant·
0,560 ſi warf in wider uz an daz lant·
0,561 erkom wider ínſine riche·
0,562 vil wol enphiengen ín di chrichen.
0,563 vil manich wnder relait der ſelbe man·
0,564 aín dritteil er der werlte under ſih gewan.
0,565 Daz ander tier was ein pere wilde.
0,566 der habete driualde zende
0,567 der bezaichenet driv kuͦníncriche.
0,568 div wider aim ſolten grífen.
0,569 der pere was alſo fraíſſam.
0,570 uon menſken ſínne. ne maht er níemer werden zam.
0,571 Daz dritte ain fraiſlich eber was.
0,572 den tiverliehen Iuliū bezaichenet daz·
0,573 der ſelbe eber zehen horn truc.
0,574 da mit er ſine uiande alle níder ſluͦc.
0,575 Iulius bedwanch elliv div lant.
0,576 ſi dienten elliv ſíner hant
0,577 wol bezaichenet uns daz wilde ſvvin.
0,578 daz daz riche zerome ſol iemer fri ſin.
0,579 Daz uíeder tier was ain lewín.
0,580 iz hete menníſclichen ſin.
0,581 iz hete menniſken oͮgen. unt munt.
0,582 ſuͦlhes tieres newart uns ê nie níht kunt.
0,583 im wᵒhſ ain horn ingegen dem himele·
0,584 di ſternen uaheten [im] ingegene.
0,585 daz bezeichinet auer den antichriſt.
0,586 der noh indie werlt kunftich iſt.
0,587 den got mít ſiner gewelte.
0,588 hin zeder helle ſol ſenden.
0,589 der troͮm alſo regienc.
0,590 als ín der wiſage Daníel ſciet·
0,591 Iulíuſ di triſr kamere oͮf prach·
0,592 er uant dar inne michelen ſcaz·
0,593 er gebete dutiſken holden.
0,594 mit ſilber unt mit golde·
0,595 uon div warín iemermêr dutiſken man·
0,596 zerome liep unt uorhtſam.
0,597 div riche er mit michelem gewalte habete·
0,598 diwile daz er lebete·
0,599 daz buch ſaget uns uoͮr war·
0,600 níewan fiunf iar.
0,601 romare ínungetruliche ſluͦgen.
0,602 ſín gebaine ſi oͮf di írmenſul begruben.

0,603 de aug uſto ceſare Alſe Iuliuſ wart erſlagen.
0,604 Auguſtuſ daz riche nah im gewan.
0,605 uon ſiner ſwerſter was er geborn.
0,606 doͮ er zirihter wart erkorn.
0,607 ſwi er got niene uorhte.
0,608 ie doh er fride worhte.
0,609 inallem riche.
0,610 gewᵒnnen ſie nie nehainen ſæmilichen.
0,611 anden ſtunden.
0,612 ſwelhe in dem riche waren geuangen· ode gebunden.
0,613 ode in dehainem karkære geſtozen·
0,614 di hiz der kunic uz lazen·
0,615 der kuninc uil here·
0,616 er gebot ienoh mere.
0,617 er hiz ſcriben allen diſen umberinch.
0,618 baidiv muter unt kint.
0,619 bediu wip unt man·
0,620 iegilihez muͦſe uarn.
0,621 ſwannez geborn was.
0,622 daz líet kundet uns daz·
0,623 alle di ir herren waren entrwenen.
0,624 den . . .neenwolt er des rihes niht gunnen.
0,625 aines tages hiz er di er fremeden ſlahen.
0,626 ſo wir daz buch horen ſagen.
0,627 mer denne drizec tuſent libe·
0,628 manne vnt wíbe.
0,629 Ceſar Auguſtus.
0,630 doͮ gewarf er alſus·
0,631 er hiz ím wrken auer ſa.
0,632 ain waga div hiz dídragma.
0,633 er gebot inbidem halſe.
0,634 ſi gebin ſi zecinſe
0,635 arm unt riche.
0,636 dí da waren inſinem riche.
0,637 div fier phenninge wac.
0,638 der cins ſtunt unz anden tach·
0,639 daz der ware hailant.
0,640 uon himele wart geſant.
0,641 uns allen zetroſte.
0,642 der uns uon dem cínſe reloſte.
0,643 Agrippa wart doͮ geſant.
0,644 daz er zerine berihte daz lant.
0,645 aíne burch worhte doͮ der herre.
0,646 romæren zeeren·
0,647 den namen gab er ir ſa·
0,648 er hiz ſi Agrippina·
0,649 colonía iſt ſi nu genant·
0,650 ſi zieret elliv friᵃnkinſkiv lant.

0,651 mezze ſtiphte ain ſin man.
0,652 metius geheizeᵃn.
0,653 triere was ain burch alt.
0,654 die zierte romære gewalt.
0,655 dannen ſi den wín uerre.
0,656 ſanten under der erde.
0,657 inſtainen rínnen.
0,658 den herren al zemínnen.
0,659 di zecholne waren ſedelhaft.
0,660 michel was der romære chraft.
0,661 Auguſtuſ der vil mære man·
0,662 Auguſta hat noh uon ím namen.
0,663 uíl gewaltecliche beriht er rome.
0,664 ia truc er di corone.
0,665 daz ſaget daz buͦch uvᵒr war.
0,666 ſehs und fuinficic iar·
0,667 dri manode dar ubere.
0,668 romære wᵒruen ubele·
0,669 ſi uerrieten ím daz leben.
0,670 mit aíter frumten ſi ím uergeben.
0,671 Daz buch kundet uns ſus.
0,672 daz riche beſaz dvͦ Týberiuſ·
0,673 der gewan romæren. michel ere.
0,674 di wiſen redent er behilte. di ſele.
0,675 Er uazte ſih uber mere.
0,676 er uoͮr ze mit here.
0,677 ain lant haizet tyberiadiſ.
0,678 des ſult ir ſin gewis.
0,679 daz er uaht er da.
0,680 er reſ⸗ſluͦg den chuníc uon ꝑſida.
0,681 zwar ſagen ih ez iv.
0,682 daz riche tailt er ínuíeriv·
0,683 doͮ er di heiden alle beduvanch.
0,684 doͮ uoͮr er indútiſken lant·
0,685 er kom zu eninem wazer haizet toͮwenowe.
0,686 da greif er wol zeboͮwe.
0,687 ain ſtat worht er da.
0,688 geheizen týburnía.
0,689 nu haizet ſi auer ratíſpona.
0,690 Von gote ez bechom.
0,691 der chunícſichen began.
0,692 den ſihtum wil ih iv ſagen.
0,693 wrme alſo freiſſam.
0,694 inſinem hobete wᵒhſen.
0,695 der im niᵉmen mohte gebuͦzen.
0,696 nehaín erzenie was frum.
0,697 ím nekunde níemen niht getuͦn.
0,698 daz im fruͦm ware.

0,699 doͮ ſaget man im zeware. zemære.
0,700 wi ze ieruſalem wære·
0,701 der aller wiſt man·
0,702 der ie indiſe werlt kom.
0,703 ſín tugende manege.
0,704 ſagete man dem chunige.
0,705 wi er di toten hiez oͮf ſtan.
0,706 di miſelſuht ab gan.
0,707 und chome er im enzit.
0,708 er gæbe ím wider den lip·
0,709 mit aínem worte·
0,710 der chuníc reuroͮte ſih harte.
0,711 er hiz ím den arz ít gewínnen
0,712 mit ſcazze oder mit gedinge.
0,713 mít lande oder mit aígín·
0,714 unt mæht er ingehailen·
0,715 er habete ſin mínne. iemer mere·
0,716 dar zu ſprach er londeſ im wolgerne.
0,717 Der bote huͦp ſih andi uart·
0,718 alſ ím uone houe geboten. wart·
0,719 er hiz Voluſianꝰ.
0,720 daz buͦch nennet in ſuſ.
0,721 doͮ er in di burch ze .
0,722 begunde riten unte gen.
0,723 doͮ frac er di geſinden.
0,724 wa er m mahte uínden.
0,725 den vil guten arzat.
0,726 oder wære inder ſtat.
0,727 ober dan noh lebete.
0,728 oder wi er ſih gehabete.
0,729 Ein froͮwe was in den zitenda.
0,730 gehaizen Ueroníca.
0,731 di got durh ſine guͦte
0,732 re⸗nerte uon dem grímmígen plute.
0,733 dannen hete ſi geſihet zeware.
0,734 zwaíer mínner denne drizec iare·
0,735 alſ div frowe uernam.
0,736 daz er uon got. uragen began·
0,737 ſi erwande vil ſere.
0,738 ſi ſprah “nu ſage mír vil lieber herre·
0,739 ob du m rekenneſt.
0,740 daz dv ínſo rehte nenneſt·”
0,741 er ſprach “froͮwe der kaiſer Týberíuſ.
0,742 der gebot mir bi dem halſe alſuſ.
0,743 daz ich ê nímer rewͦnde.
0,744 unz ih den arzat· wuͦnde.
0,745 mag er ín uon ſin ſuhten gehailen·
0,746 ia wil er ímſin riche mit tailen.”

0,747 Div guͦte ueroníca.
0,748 antworte ím ſa·
0,749 “ez iſt zeware.
0,750 índem drítten iare.
0,751 daz índie ivden uíengen.
0,752 ân ſculde in hiengen.
0,753 andem tríten tage.
0,754 doͮ reſtunt er uon dem grabe.
0,755 zeunſer geſihte uoͮr er zehímele.
0,756 ain vil herez pílede.
0,757 han ih uon ſínen genaden.
0,758 daz manet mih ſineſ líchnamen.
0,759 daz enlaz ih hínnen uoͮr nehain tag·
0,760 alſ lange ih nuͦ leben mac.
0,761 ih newelle ſine marter dar an ſcowen.”
0,762 der bote bat doͮ di froͮwen.
0,763 daz ſi indaz pilede lieze ſehen
0,764 ſi roͮ daz ſi im ſin hete uergehen.
0,765 Der bote was biderbe. unt wiſe·
0,766 di froͮwen bater liſe·
0,767 durh deſ ſelben gotes ere·
0,768 daz ſi daz pilde ſante ſínem herren·
0,769 daz er ſelbe muſe ſehen
0,770 “mæht im dehain gnade geſcehen·
0,771 des haſt du íemer mere.
0,772 beide geuoͮre vnt ere.”
0,773 Div frowe hiz daz pilde uoͮr tragen.
0,774 nimen kan iv geſagen.
0,775 welh welh wᵒnder div froͮwe tet.
0,776 mit uenien unt mit gebet.
0,777 mit herzen ioͮh mít munde.
0,778 ſi ſprach “du mih an dē libe hí tate geſunde·
0,779 nu gnade mir dort an der ſele·
0,780 du biſt aller engel herre.”
0,781 Der bote bat iê mer unt mere.
0,782 daz ſi daz pilde ſante ſînen herren.
0,783 div frowe ſprach zenote.
0,784 daz ſi iz níemer gelobete.
0,785 ſi muͦſe ſelbe da mít uaren
0,786 daz ſiz mít eren muͦſe bewaren.
0,787 Owi uvi fro der bote was.
0,788 daz div froͮwe geloͮbte daz.
0,789 Pilatū den grauen.
0,790 hiz er ſciere uahen·
0,791 er hiz in pínden.
0,792 di uoͮze unt di hende.
0,793 er hiz in an eín ſcef werfen·
0,794 níemen getorſt ím gehelfen.

0,795 er uoͮrt inſinem herren·
0,796 er braht ím groz ere.
0,797 Alſ in der chaſir anſah·
0,798 unzornliche er ſprach.
0,799 “mih wndert harte.
0,800 diner langen uerte.
0,801 nu waiſtu wol daz ih niene mac
0,802 ih wârte dir alſo manigen tac·
0,803 daz mih ſin wol muz erlangen.
0,804 mit grozen ſuhten bin ih beuangen.”
0,805 Der bot ſprach “daz ih herre ſo lange ûz was.
0,806 níene zoͮrne du daz.
0,807 di ivden hant den arzat erhangen·
0,808 vnt iſt dir laider ubele regangen.
0,809 ſi redent daz er andem dritten tage.
0,810 ſtunde lebendic uon dem grabe.
0,811 vnt redent alle. er uoͮre offenliche hin zehímele.
0,812 diz luſſam pilde.
0,813 hat dir diſe froͮwe zeminnen braht.
0,814 ih getrᵒue wol din werde guͦt rat.
0,815 dih manet diz guͦte wip.
0,816 daz du allen dínen lip.
0,817 uil wirdecliche beſtricheſ·
0,818 da muͦzen dir entwichen.
0,819 dine ſuhte alſo man c ualt.
0,820 der herre hebete michelin gewalt.”
0,821 Doͮ hiz der kuníc lobeſam.
0,822 daz pilde uoͮr ſih oͮf haben.
0,823 er ſcowet ez hín unt her
0,824 vil ínnichliche ſprach er·
0,825 “daz was ze ware.
0,826 aín uil rehter hailare.”
0,827 uil ſcone er in engegene neic·
0,828 daz hoͮbet er dar an ſtraich·
0,829 er kuſtez mit dem munde·
0,830 der chunīc wart geſunde·
0,831 uon allen ſínen noten.
0,832 di w᷑rme uíelen tote.
0,833 níder zuder erde.
0,834 oͮf ſprāch doͮ der herre·
0,835 geſunt unt heil.
0,836 doͮ froͮten ſih algemaine·
0,837 alle romare
0,838 daz waren gvͦtiv mære. . . .re
0,839 Alſe der chunic erſah·
0,840 daz im argeſ níene waſ·
0,841 er ſwᵒr vͦf dem herrenpilde.
0,842 ernegelêge tot da nídere·

0,843 er hieze zeuoͮren di ſtat.
0,844 da der herre gemarteret wart·
0,845 ſi arneten in uil tívre.
0,846 mit ſwerten. unt mit fiure.
0,847 “ſi uil unraíne dît.
0,848 nu enſol ir geneſen níhit.
0,849 ſi muzen zedem tode·
0,850 da mit ſol man ín lonen.
0,851 daz ſi namen uns den herren.
0,852 ſi engeltent ſín andem libe ſere.”
0,853 Doͮ ſante er Ueſpaſianū.
0,854 unt ſin ſun Týtū·
0,855 di uazten ſih uber mere.
0,856 mít uil creftigem her.
0,857 da ſcein romᵃere gewalt.
0,858 uber alle hieruſalemiſken lant·
0,859 allez daz lant uo⸗lc.
0,860 in di ainſtat uor ín floh·
0,861 bediv kint vnt wip.
0,862 da nahet índaz zit.
0,863 daz in da uor geſagꝫ was·
0,864 daz euangelium kundet uns daz·
0,865 do unſer herre uoͮr índi burc zeieruſalem·
0,866 vnt zuder marter ſol gen·
0,867 ſinen liben holden·
0,868 dí im nah wolten. uolgen
0,869 di uil edelen froͮwen.
0,870 clag .æten ínmit triwen·
0,871 ſi wonden ir hende.
0,872 doͮ kerte ſih unſer herre wider umbe·
0,873 di ſtat er anſah.
0,874 daz wort er wainde ſprach.
0,875 “Owí kínt uon .
0,876 waz ivh zelaide muͦz geſcehen.
0,877 waínet niht minen tot.
0,878 mínvater hat iz uon himel alſo geordenot.
0,879 ir meget wol waínen dív dínc.
0,880 div hernah kunftig ſínt.
0,881 iv kúmt der tag.
0,882 daz nímen dem anderem gehelfen nemag.
0,883 diſiv burc wírt beſtanden.
0,884 uon iweren uianden.
0,885 der un⸗deriſte ſteín wirt der oberiᵒſt.
0,886 hi geſcihet michel untroſt·
0,887 ir werdet zeuoͮret.
0,888 allez iwer geſlehte zeſtoret.
0,889 iwre ſame in iſrahel.
0,890 geſament ſih níemer mere.

0,891 want ir des zites niht erkant.
0,892 doͮ ív got fride zehus ſante.
0,893 ir ſuͦchet ungenade.
0,894 div kumt ivͦ zeware·
0,895 der uater wírt uon dem kinde geſceiden.
0,896 daz muͦzet ir albalde clagen unt waínen.”
0,897 Div gotes wort wᵒrden war.
0,898 di herren komengrímmechlichen dar.
0,899 Tituſ huͦte wol da uor·
0,900 zedem oſterem burgetor.
0,901 der hunger inder burge rihſen began.
0,902 ia ſameten ſih di íungen man·
0,903 ſwa ſi dehaínen ruͦhc ſagen.
0,904 da ílten ſi zu gehân.
0,905 dí tur ſi nídere ſtiezen.
0,906 índem hus ſi niht uerliezen.
0,907 deſ ſi geníezen mahten·
0,908 ir líp ſi da mit nerten.
0,909 Eínes tages iz geſhach·
0,910 ain wip ínaím hus geſaz.
0,911 ir man wart ír reſlagen·
0,912 uíl ſchyre begunde ſi waínen unt clagen.
0,913 ſi want ir hente.
0,914 ſi ſprach “war ſcol ih uíl arme wenden.
0,915 der míner manigen ſere·
0,916 laider nunemag ih leben mere.
0,917 híut iſt der uíerde tac.
0,918 daz ih mazeſ níenephlag.
0,919 der lip hat mír geſwic⸗hen.
0,920 daz wort nemag ih níht geſ⸗prechen.
0,921 iz nahet mir zudem tode.
0,922 di haiden uon rome.
0,923 nement mir den lip mín·
0,924 owi libez kíndelin·
0,925 ia .nen mege wir des niht uber werden.
0,926 wir muͦzen doh uon den haiden reſterben.
0,927 nu gefriſte mih aíne wile.
0,928 mit din ſelbes libe.
0,929 la míh ezzen.
0,930 daz dunket mih nu bezzer·
0,931 di woͮtende haiden.
0,932 di retoten uns baide.”
0,933 alſo ſi daz uvort uol ſprach·
0,934 daz kint ſi írſtahc.
0,935 ſi ſoth unt brit.
0,936 alſ ir der tíeuel daz geriet.
0,937 Uil ſciere uloͮc índie [burc] mære.
0,938 daz da bi wære.

0,939 ain richez hus.
0,940 da gienge míchel rôh uz.
0,941 ſa zeden ſtunde.
0,942 dar ilten di tumpen.
0,943 di wende nider howen.
0,944 ſin enmahten niht getrvwen.
0,945 dev iamerlichen mære.
0,946 di laidigen roͮbere.
0,947 hiezen in ze ezzen geben.
0,948 div froͮwe ilte daz kint nemen.
0,949 ſi trugez dem geſínden.
0,950 ſi ſprah “hi meget ir uínden.
0,951 ein underlich maz.
0,952 wolte got. wære iv iht deſtebaz.
0,953 daz was min aínígiz kindelin.
0,954 nu waiz wol min trehtín.
0,955 ich gebez iv uil gerne.
0,956 laider nu nehan ih alles ezzenes mere.”
0,957 Sa bi dem worte.
0,958 ſi rekomen ſo harte.
0,959 daz uber alle di ſtat.
0,960 groz iamer warte.
0,961 ia chlaget man vnt wip.
0,962 daz unfroliche zit.
0,963 daz iz bi inſolte geſcehen.
0,964 dem tote baten ſi ſih alle geben.
0,965 in eín ſcripgademe.
0,966 komen duͦ zeſamene·
0,967 di aller wiſſiſten
0,968 di ſi under in weſten.
0,969 ſi namen ir mezzer.
0,970 ſi ſprachen ez duhte ſi bezzer·
0,971 daz ſi ſih ſelbe toten·
0,972 ê ſi des di haiden noten.
0,973 daz ſi uor den abgotten.
0,974 iemer iht ſolten gebeten.
0,975 Ioſephus hiz aín wiſer man.
0,976 alſe ſciere er den rat uernam.
0,977 mit micheln liſten·
0,978 muſer ſih friſten.
0,979 er ſprah “ſwer im ſelbe toͮt den tot.
0,980 der iſt ewicliche uerdampnet.
0,981 nūuernemet Iudenen algemeíne.
0,982 marterent uns die haiden.
0,983 ode brennent ſi uns hírínne.
0,984 ſo haben wir doh gedínge.
0,985 daz wir zeiungeſt ernern unſer ſele.
0,986 nu uernemet oͮh mere.

0,987 hie zu rate aller mænníclich.
0,988 des iſt not unt iſt billich·
0,989 uernemet alle umbe.
0,990 wiſe unt tumpe.
0,991 ſwelh rat iv baz geualle.
0,992 des uolge wir dene alle.
0,993 der iſt oͮh mír liep.
0,994 weltir ivh es uerret beſprechen niht.
0,995 ſo lat unſer genoze.
0,996 uínden mit loze.
0,997 welhe ain andere ſuͦln reſlahen·
0,998 daz vuir deſte minre ſunde haben.”
0,999 Dvͦ ſazen di gnoze·
0,1000 ſi ſuhen mit loze.
0,1001 unze ſi alle ain ander reſtahen·
0,1002 duͦ gíuíel div goteſ rache.
0,1003 uber alle ebreiſke dît.
0,1004 da uoͮr waren ſi gote líep·
0,1005 unt waren trute·
0,1006 uon ir grozen unkuſke.
0,1007 unt uon ir unzuhte.
0,1008 uerlorn ſi mit rehte.
0,1009 di hulde ir herren.
0,1010 zeuoͮret ſint ſi iemer mere.
0,1011 Alſo ioſephus erſach.
0,1012 daz daz michel wnder geſcah.
0,1013 er ilte oͮf dauídis ueſte.
0,1014 da er di leiden geſte.
0,1015 wolt gerne beſcoͮwen.
0,1016 doͮ erſah er entriwen.
0,1017 den uermezzen Týtum.
0,1018 ſpehende da umbe ríten·
0,1019 er ſprach “ih pite dih herre.
0,1020 durh des romíſken kungeſ ere.
0,1021 nere in den aller wiſten man.
0,1022 der dem chuníge wol geſagen kan.
0,1023 uon anᵉgenge. der uuerlte.
0,1024 wi ſi allererſt got geſcufe.
0,1025 dar nah uon allen mennⁱſken kunne.
0,1026 er hat iemer mit mir wnne.”
0,1027 Doͮ ſprach Týtuſ der mîlte.
0,1028 “haſtu da oͮf iht ſcilte.
0,1029 la díh da mit her zetal.
0,1030 daz her hilfet dir ub⸗er al.
0,1031 inder burc piſtu mír uerre.
0,1032 hi uze hte ih dih uíl gerne.”
0,1033 Ioſephus zewene ſcilt ernam.
0,1034 under iewederen arm.

0,1035 er lîe ſih uon der hohe.
0,1036 ſin geuerte newaſ niht ſcone.
0,1037 wandaz ez got wolte.
0,1038 daz er dannoh geneſen ſolte.
0,1039 er uloͮc under daz her.
0,1040 Titiſ hiz ín neren.
0,1041 ſit ſcreib [er] aín buch.
0,1042 daz iſt nuzze unt guͦt.
0,1043 des megen alle di wol gehen.
0,1044 di daz buͦch hant geleren.
0,1045 Veſpaſianuſ
0,1046 unt ſin ſun· Tituſ.
0,1047 di hizen alle ir man.
0,1048 mit ſturme zuder burc gan.
0,1049 mit míchelem grímme.
0,1050 da . . .newas níemen inne.
0,1051 di di hant ie zewere oͮf gehuben·
0,1052 ſwi man ſi marteret unt ſluge.
0,1053 ſi waren alle uerzaget.
0,1054 alſ inda uoͮr was gewiſſaget.
0,1055 di ê waren kune.
0,1056 di wᵒrden alle blode·
0,1057 di ê waren ſiges helde.
0,1058 di wᵒrden alle fremede.
0,1059 der ſhcalke werc ſi worhten.
0,1060 di man ê uorhte.
0,1061 doͮ wrden dí chnehte.
0,1062 di uon adele unt uon rehte.
0,1063 rewelte uoͮrſten ſolten ſin.
0,1064 den zornte dvͦ min trehtin.
0,1065 dvͦ wᵒrden di geſceden.
0,1066 di der ê waren haíme.
0,1067 mit mícheln eren.
0,1068 ſazen da uor ír altheren.
0,1069 Saul· unt Ionathas.
0,1070 owi welh herſcaft bi in was.
0,1071 da ſaz bi Dauid unt. Salomon.
0,1072 des ſuͦln wir iemer got loben·
0,1073 uon ir wiſheit.
0,1074 froͮwet ſih noh div críſtenheit.
0,1075 da ſaz der herre Mathatiaſ.
0,1076 unt ſín ſun Iudas.
0,1077 herodes lebete mit grímme.
0,1078 der nehete zegote nehain mínne.
0,1079 ſin ere muͦſen zergen.
0,1080 ia ſtunt div ſtat zehieruſalem·
0,1081 mit michelen eren.
0,1082 [unz] [si] [marterten] [unsern] [hêrren]

0,1083 do nemaht ir herſcefte níemer ſin.
0,1084 des wart des tages wol anſcin.
0,1085 Di buͦrc dí herren gewᵒnnen
0,1086 ſi híezen zeden ſelben ſtunden.
0,1087 in all en uíer enden.
0,1088 daz fíur dar an zunden.
0,1089 ſi branten wíp unt kint.
0,1090 daz waren iamerlichiv dinc.
0,1091 di gruntueſte hiezen ſi uz der erde graben.
0,1092 ſo wir daz buͦch horen ſagen.
0,1093 romære gewalt [dar] ſcein.
0,1094 der aller underiſt ſtain.
0,1095 gelac zealler oberoſt.
0,1096 noh was daz der maiſt untroſt.
0,1097 an keten. unt án ſnuͦren.
0,1098 hiez man ſi uaíle faͮeren.
0,1099 dríezic umb aínen phenníc geben.
0,1100 wi maht ín íemer wirſ geſcehen.
0,1101 in zelaſter unt zeſcanden.
0,1102 ſi ſint in fremeden landen.
0,1103 unz an den íungiſtn̄ tac.
0,1104 daz in níemen gehelfen nemac.
0,1105 Doͮ froͮten ſih di herren.
0,1106 der manic. .ualten eren.
0,1107 div ínſcehen was.
0,1108 der chuníc ſelbe lobete daz.
0,1109 ſi kerten wíder zerome.
0,1110 ír ant uanc wart ſcone.
0,1111 Tẏberíuſ rihte daz riche uoͮr war.
0,1112 dru unt drizich iar.
0,1113 unt aines manedes mere/
0,1114 [do] uergaben ſi oͮh dem heren.
0,1115 Nv ſaget uns daz buch ſus·
0,1116 daz riche beſaz dvͦ Gaiuſ.
0,1117 bi ſínen zeⁱten ain míchel not geſcah.
0,1118 aín helleuívr da ze rome uz prach·
0,1119 ne weder wazzer noh win.
0,1120 nemaht da nehain frum ſín·
0,1121 ſi nemahten iz níe uertretten.
0,1122 zerome índer ſtet.
0,1123 wart michel woͮft. unt not·
0,1124 uor ſtanke lac ir uíl tot.
0,1125 ſi nemahten ſín nehein uzchumft haben
0,1126 ſi uerſvͦ hten manige wiſſagen.
0,1127 Zeiungeſt ſi ir opher vͦf huͦben.
0,1128 zeaínnem bettehuſ. ſi iz truͦgen.
0,1129 ſi betten vil/ tíure.
0,1130 daz er ſi reloſte uon dem fíure.

0,1131 der got hiz Iuppiter.
0,1132 alles weters gewalt het er.
0,1133 ſi gíhíezen ím zeeren.
0,1134 ſin lop íemer zemeren.
0,1135 Ivppiter antwᵒrte in doͮ.
0,1136 des wᵒrden romære uíl fro·
0,8096 Nach dem iungiſten ſegene.
0,8097 doͮ ilten di gotes tegene·
0,8098 wider andaz gerihte.
0,8099 do reuoͮlten ſi di phahte·
0,8100 der kunic rihte ſinen oͮf.
0,8101 ſo ſtat iz geſcriben noch·
0,8102 umbe herzogen unt umbe grauen.
0,8103 unt alle di under in wæren·
0,8104 umbe alle riteres namen.
0,8105 wi ir leben ſolte ſin getan·
0,8106 daz ſwert ſi umbe gurten.
0,8107 daz chruce dar an uoͮr⸗ten·
0,8108 beſigelt andem ſwerte.
0,8109 wider des tieueles geuerte·
0,8110 di chriſten⸗hait zebeſcirmen und zebeuogeten·
0,8111 uil manige ſinen wiſtuͦm doͮ lobeten
0,8112 ergobot umbe boͮlute und umbe choͮfman.
0,8113 daz ſi fride ſolten han.
0,8114 und ſwer inir guͦt næme.
0,8115 daz der des chuniges uiant wære.
0,8116 Doͮ chom iz anden ſun⸗nen tach.
0,8117 der babes des ambetes phlach·
0,8118 der gottes ewarte.
0,8119 den chunich er doͮ garte.
0,8120 er ſegent im ſi ne regalia.
0,8121 oͮf ſazter im ſa.
0,8122 ain turliche crone.
0,8123 elliv div ſtat zero⸗me.
0,8124 ilte im zu gahen.
0,8125 doͮ ſi iz erſahen
0,8126 daz iz ſo woͮnneclich was.
0,8127 iz geuiel in ie baz und baz.
0,8128 do er in zechaiſer gewihte.
0,8129 geloͮben und bihte.
0,8130 er in allen uor ſprach·
0,8131 iê wæne zerome ie ſo michel froͮde geſach·
0,8132 der babeſ gie zedem fronen tiſke.
0,8133 do ſanch er gewiſſe
0,8134 uon der gotes urſtende.
0,8135 andes ſegenes ende.
0,8136 der chaiſer oͮf ain hohe trat.
0,8137 ainer ſtille erbat.

0,8138 Er ſprach “ó wol ir romani.
0,8139 nu uerſtet iv wol da bi.
0,8140 got ruͦchte ſich zerbarmen
0,8141 uber unſich menniſce arme.
0,8142 er ſant uns ſin ſelbes ſun·
0,8143 zerloſen uns uon den ſunden.
0,8144 ê betten wir algemaine
0,8145 an holz und an ſtaine.
0,8146 daz was des tieueles getroch·
0,8147 nu tut irzdurch den warn got.
0,8148 lat ivch riwen·
0,8149 daz wir haben getan.
0,8150 werden dem gote gehorſam der uns uon niht geſcafen hat·
0,8151 in ſinen genaden allez unſer leben ſtat.
0,8152 er hiez uon ni⸗ht werden.
0,8153 himel und erden·
0,8154 er haizet unſer rehter uater. wir haizen ſiniv kint.
0,8155 alle di im gehorſam ſint.
0,8156 dibeſizzent ſin riche·
0,8157 nu ſuln wir wider grifen.
0,8158 dinen unſerem rehten ſcepfære.
0,8159 lat iv weſen unmære.
0,8160 div uil unrainen getroch·
0,8161 div unſer uater hant ge macht·
0,8162 ſwer di indaz fivr wirfet.
0,8163 unt in dar uz niene hilfet·
0,8164 ſi muͦzen zepuluere brinnen.
0,8165 waz maht ir an dem gewinnen.
0,8166 ſwaz menſken hant chan gemachen.
0,8167 daz mag oͮch menniſken hant zebrechen.
0,8168 ſi hant oͮgen unt geſehent niht.
0,8169 ſi nerch en nent di uinſter noch daz liht·
0,8170 ſi hant oren·
0,8171 und en megen der mite niht geho⸗ren.
0,8172 ſi hant naſe ane ſmach.
0,8173 ſi ne wizzen tac noch naht.
0,8174 ſi ne megen zehainer ſtunde.
0,8175 geſprechen mit dem munde.
0,8176 ſich enube der tieuel dar inne.
0,8177 ſi hant kelen ane ſtimme.
0,8178 uoͮze noch dihende.
0,8179 mu⸗gen ſi niender gewenden.
0,8180 ſi hant uoͮze ane ganch·
0,8181 ſi nehabent geſin noch gedanch·
0,8182 ſi ſint gar unraine.
0,8183 ich pit iv algemaine.
0,8184 rechennet ainen waren got.
0,8185 den Silueſter ha⸗be gebredigot·

0,8186 gehabet iuch zedem hailigem chriſte.
0,8187 er iſt ain gruntueſte.
0,8188 aller guten dinge.
0,8189 habet ir zu im minne.
0,8190 er iſt anegenge unt ende.”
0,8191 ſi huͦben oͮf die hende.
0,8192 ſi lobeten min trehtin.
0,8193 der micheln genaden ſin.
0,8194 di er zu in hete getan.
0,8195 ſo wir div bvͦch horen ſagen.
0,8196 ir wart getoͮft an derſtunt.
0,8197 mer denne ſiben tuͦſunt
0,8198 an wip· und ane kint.
0,8199 daz waren lo beliche dinch.
0,8200 Helena do ſi uernam·
0,8201 wiez umbe den ſun was getan.
0,8202 daz er di chriſtenhait hete enphangen.
0,8203 ſien twalte niht langer.
0,8204 ſi hiez ſcriben briue.
0,8205 ſi enbot ir ſune ſciere.
0,8206 dem tivrlichen conſtantino·
0,8207 ſemper auguſto·
0,8208 muterliche minne.
0,8209 zu uerſiht unde gedinge.
0,8210 und alle chunichlich ere.
0,8211 enbot ſidem tivrlichen herren.
0,8212 “Owi lieber ſun min·
0,8213 nu iſt ubel an dir ſcin.
0,8214 daz ich dich zoch zeeren·
0,8215 romaren. zeaim herren.
0,8216 ſol ich dich han uerlorn.
0,8217 wi haſtu minere ſo uerkorn.
0,8218 din uater conſtantius.
0,8219 rih⸗te elliu romiſken hus·
0,8220 iz was uon im ungehoret.
0,8221 daz er ſich iemer hete gekeret
0,8222 an ſo getane trugehait.
0,8223 waz wolteſt du der chriſtenhait.
0,8224 den di chriſten anbettent.
0,8225 der iſt zehieru⸗ſalem uor der ſtete.
0,8226 uil lange nu eruoͮlet·
0,8227 ſwer anden geloͮbet·
0,8228 der iſt uor gote uertailet.
0,8229 wæneſt du daz er dich habe gehailet.
0,8230 er nehat ſin niht getan.
0,8231 doͮ ſolt iz anders uerſtan.
0,8232 iz iſt uon diner micheln gute. geſcehen.
0,8233 du ſolt wider an unſer gote iehen.

0,8234 tiene dem mit triwen.
0,8235 lieber ſun la dich daz riwen·
0,8236 daz duz an haſt uergangen
0,8237 min herze iſt be⸗uangen.
0,8238 mit laide und mit ſere.
0,8239 fro ne wirde ich niemer mere.
0,8240 du newelleſt dich uon der trugehait keren.”
0,8241 ſo enbot ſi dem tiurlichen herren.
0,8242 Conſtantinuſ der riche.
0,8243 der enphie di botſcaft toͮgenliche.
0,8244 daz romære. iht innen wuͦrden.
0,8245 waz der haiden boten da woͮruen
0,8246 noch ſin lieber maiſter
0,8247 uil liſteclic⸗he warf er·
0,8248 ſine boten er ſante.
0,8249 ze bitinniſken landen·
0,8250 da was div chunigin Elena.
0,8251 di boten uoͮnden ſi da·
0,8252 er enbot der froͮwen.
0,8253 ſunliche triwe.
0,8254 ir gezæme ſo groz ere.
0,8255 ſo in dirre werlte nie⸗men mere.
0,8256 aller romiſk gewalt
0,8257 ſtunt in ir hant.
0,8258 ſwaz ir wille wære.
0,8259 wi wol im des gezæme.
0,8260 “Owi liebiv muter min
0,8261 nu la dir niht lait ſin.
0,8262 daz ich dir clagen wil.
0,8263 mi⸗ner note was ſo uil·
0,8264 daz dir daz niemen geſagen nemac.
0,8265 unz mir chom der tach·
0,8266 daz min got ſo uil ruͦchte.
0,8267 daz mich ſine boten ſuͦchten.
0,8268 und ich er uol⸗let ir gebot·
0,8269 da wart oͮch ich erlede⸗got.
0,8270 ich enphie di hailigen chriſ⸗tenhait.
0,8271 ich waiz wol di warhait.
0,8272 anden ich mich han gewendet.
0,8273 daz in ſin uater hat geſendet.
0,8274 zetroſte und zehaile.
0,8275 allen den gemaine.
0,8276 digᵉloͮben zuim wellent han.
0,8277 den ne mach an nihte miſſegan·
0,8278 di beſizzent den lihten tach·
0,8279 er iſt aller engel craft.
0,8280 er iſt aller rehten liht.
0,8281 div ſunne diu ſcinet niht·

0,8282 wan alſer gebivtet. und wil.
0,8283 ſiner genaden iſt ſo uil
0,8284 daz dirz menniſken zunge.
0,8285 niemer mach gekun⸗den.
0,8286 noch menniſken oͮgen.
0,8287 nie⸗mer geſcoͮwen·
0,8288 noch menniſken oren.
0,8289 niemer ſuln gehoren.
0,8290 noch minniſken herze redenken nemach·
0,8291 dar er uns gelaitet hat·
0,8292 nugewin du ſi ne hulde.
0,8293 daz wil ich an dich gedingen.
0,8294 des uerliche dir min trehtin.
0,8295 ſwi du mir denne gebiuteſt ſo wil ich ſin.”
0,8296 Alſe Elena di briue gelas·
0,8297 wie tiu⸗rich ir herze was·
0,8298 ſi hiez ſcriben brieue.
0,8299 ſi enbot ir ſune ſciere.
0,8300 daz ſi di ſtat zerome.
0,8301 im zelaide wol⸗te ſtorn.
0,8302 und elliu romiſchen rie⸗he.
0,8303 er muͦſe ſelbe ſcantliche.
0,8304 leben iemer mere.
0,8305 er newolte ſich uon der trugehait keren.
0,8306 Conſtan⸗tinuſ der gûte·
0,8307 niht langer erzuer⸗heln nemahte.
0,8308 ernebot iz ſinem maiſter.
0,8309 dem gutem ſancte ſilueſ⸗ter.
0,8310 alſe der hailige man.
0,8311 di bot⸗ſcaft uernam.
0,8312 er antwurte im ſus.
0,8313 “Te deum laudam.
0,8314 lop dich herre trehtin
0,8315 der uil miheln ge⸗naden din·
0,8316 want du ..allen dinen gehieze·
0,8317 di ſich iemer andich uerliezen.
0,8318 und etheſal wolten
0,8319 in dinem namen dulten.
0,8320 daz ſi iemer gewiſliche.
0,8321 boͮeten din riche.”
0,8322 Der babes ſprach zu dem poten doͮ.
0,8323 “nu ſage du dem chunige conſtantino·
0,8324 er mach wol fro ſin
0,8325 ia wil ſelbe min trehtin.
0,8326 ſin namen an im geeren.
0,8327 di chriſtenhait gemeren.
0,8328 ain ſent moͮzen wir loben.
0,8329 lazen wir zeſamen komen

0,8330 wiſe· und alte.
0,8331 diíuden und haiden walten
0,8332 dar engegen uoͮren wir div kint.
0,8333 div ingaiſtlichem leben ſint.
0,8334 uernemen di rede iewedernthalp.
0,8335 lazen min træhtin. dengewalt.
0,8336 ſwelhe mit rehte werden uber wᵒden.
0,8337 daz di anden ſtunden
0,8338 ir gemute keren.
0,8339 ſwî ſi der hailige gaiſt lære.
0,8340 habe div chunigin ir gerihte denne.
0,8341 ſwi ir got uon himele uerhenge.”
0,8342 Der rat tuhte den chunich guͦt.
0,8343 ſin trurigez muͦt.
0,8344 im do ſlifen began.
0,8345 er hiez im gewinnen ſine man.
0,8346 ernebot der chuninginne.
0,8347 dieneſt und minne.
0,8348 aldaz der ſun der muter ienbieten ſolte.
0,8349 ob ſi ir zorne entliben wolte
0,8350 unt wolte ſi ain ſent loben.
0,8351 lieze zeſamene chomen
0,8352 dier haiden wi⸗ſen ſcribære.
0,8353 und di der ê under den iuden phlægen.
0,8354 uernæmen di rede allenthalp·
0,8355 got hete in ſiner gewalt.
0,8356 daz er ſelbe er offenote.
0,8357 ſwelhe under in reht heten.
0,8358 Alſe div chunigin di botſcaft uer⸗nam.
0,8359 ir wiſte man.
0,8360 hiez ſi ir gewinnen
0,8361 mit michelem grim⸗me.
0,8362 beriet ſi ſich dri tage.
0,8363 ſi ſprah ſi ſolte den ſent han.
0,8364 der chriſten⸗hait zeuaren·
0,8365 ſi ſprachen zeal ware
0,8366 ſi nemaht in niemer naher cho⸗men.
0,8367 da heten romære den lip uer⸗lorn
0,8368 ſo man den babes uber rede⸗te.
0,8369 daz man ſi alle hoͮpte.
0,8370 Div chunigin. ſpᵃh zu dem boten doͮ.
0,8371 “nu ſage conſtantino·
0,8372 mir iſt uil ſware.
0,8373 daz er ainem alten truge⸗nære.
0,8374 hat geuolget ſo uerre.
0,8375 den ſent ſuͦche ich gerne·
0,8376 und wil ſelbe ſehen.
0,8377 wannen daz ſi geſcehen

0,8378 daz min ſun iſt chriſten.
0,8379 Silueſteren nehelfent nehaine boſe liſte.
0,8380 wirt er uberwvͦnden
0,8381 er muz anden ſtunden.
0,8382 reſterben ſcantliche.
0,8383 ich zeſtore elliv romiſke riehe.”
0,8384 Div chunigin hiez ilen.
0,8385 ir briue ſcriben.
0,8386 zeden iuden. und zeden haiden
0,8387 ſi enbot in algemaine.
0,8388 di wiſtoͮmes phlagen
0,8389 daz ſi ſciere zehoue cho⸗men
0,8390 und alle di ſwert mahten laiten.
0,8391 ſi chomen wider der chriſ⸗tenhaite.
0,8392 mahte ſi iz geuoͮgen.
0,8393 ſi w⸗olte di chriſtenhait alle ze uoͮren.
0,8394 daz mære ſciere uloͮc
0,8395 uber allez haideniſcez uolc·
0,8396 in wart div boteſcaft liep.
0,8397 ſich erfroͮete elliv heideniſche diet.
0,8398 Der babes was ſpæte. und fru.
0,8399 des enir⸗ret in nehain muͦ.
0,8400 ſiner ruͦwe was luzel.
0,8401 der chriſtenhaite was er nu⸗ze.
0,8402 ſine boten erſante
0,8403 uon lande zelande.
0,8404 allen gelerten. herren.
0,8405 daz ſi durh des waren gottes ere.
0,8406 alt und iunge
0,8407 chomen zeder ſame⸗nunge.
0,8408 und zehelfe der chriſten⸗haite.
0,8409 uil michel was ſin arbait.
0,8410 Der chaiſer gebot gemainliche.
0,8411 uber elliv ſin riche.
0,8412 ſwer daz ſwert laite.
0,8413 er chome zehelfe der chriſtenhaite
0,8414 eruerbot umbe ch⸗int und umbe wip.
0,8415 daz di niene chomen anden ſtrit.
0,8416 und di ingro⸗zen alter ſcinen·
0,8417 daz di alle haime beliben.
0,8418 iz en wære ain ſo ſtatehaft man.
0,8419 der ſpiſe und gewæfen wol mahte han.
0,8420 und des libes alſo wæ⸗re.
0,8421 daz er indes chaiſers ſcar zeme.
0,8422 Der babes gebot ſin halp.
0,8423 uber allen geiſtlichen gewalt.
0,8424 ſi maniten daz liut uerre.
0,8425 durh willen unſerſ herren.

0,8426 man gabez in zebuze·
0,8427 ir geuerte wart luter. und ſuze.
0,8428 uil ſciere was daz getan.
0,8429 doͮ ilte man uor man.
0,8430 do nam aller menneclich·
0,8431 ain rotez cruce uoͮr ſich·
0,8432 ſilobeten und ſungen
0,8433 mit herzen. und mit munde.
0,8434 ſi baten. min treihtin.
0,8435 daz er in genædich wolte ſin.
0,8436 daz er ir ge⸗laite wære.
0,8437 und alles ir geuertes phlæge.
0,8438 Di chriſten uoͮren frolichhe.
0,8439 durch wælhiſckiv riche.
0,8440 ſi cherten andes meres ſtat.
0,8441 uil luſſam. wart div heruart.
0,8442 der chaiſer choſte ir here.
0,8443 und ſcov⸗vet ir wich were.
0,8444 doͮ er doͮ reht er ſach.
0,8445 wi froliche er ſprac.
0,8446 “geeret und gelobet ſis tu herre chriſt.
0,8447 daz du des wirdich piſt.
0,8448 daz alſus manich chriſten man.
0,8449 ſich iemer ſol geſame nen indinem namen·”
0,8450 er manete got uerre.
0,8451 daz im niene mahte ge⸗werren.
0,8452 der micheln haiden here.
0,8453 er ſprac “wir han ſogetan her.
0,8454 iſt daz got der chriſtenhaite ruͦchet.
0,8455 unt iz di haiden an uns uerſuͦc⸗hent.
0,8456 ſi ne megen uns ſcentliche etrinnen.
0,8457 ir nechumet niemer nehainer hinnen.
0,8458 und chome ingegen uns elliv irdeniſkiv diet.
0,8459 wir uerzageten an der chriſtenhaite niht·”
0,8460 Elena div frowe.
0,8461 div wolt ir her ſcowen.
0,8462 di uoͮlten perc und tal.
0,8463 uil michel w⸗art der her ſcal
0,8464 ſi heten groz uber muͦt.
0,8465 ſo ie der unſælige tuͦt.
0,8466 ſi ſcriben ſi han der ſtunt.
0,8467 uehtendes uolkes driv hundert tuſunt
0,8468 ſehs und drizec tu⸗ſent. dar ubere.
0,8469 ſi gedahten ube⸗le
0,8470 ſi wolten mit rovbe und mit prande·
0,8471 in romiſkem lande.
0,8472 ha⸗ben ir willen
0,8473 dar nach begunden ſi uaſte ringen.

0,8474 Conſtan⸗tinꝰ der guͦte.
0,8475 boten ſant er ſiner muͦter.
0,8476 durch ir ſelber ere.
0,8477 ſi re⸗welt ir fiunf hundert alt herren
0,8478 di in den zuhten warn.
0,8479 daz ſi ſent reht uernæmen
0,8480 und ſi cho⸗men frideliche zu der ſtat·
0,8481 uil tiuere er di muͦter des pat.
0,8482 wan⸗de miſſelich uolc.
0,8483 zehainer rede niene toͮc.
0,8484 mit den nemahte ſen⸗des niht ſin.
0,8485 do ſprach diu chu⸗nigin.
0,8486 wi gerne ſi tæte.
0,8487 ſwes ſi der ſun gebæte.
0,8488 Ze tu raz wart der ſent gelobet.
0,8489 dar chom der ro⸗miſke uoget.
0,8490 dar chom oͮch ſin maiſter.
0,8491 der guͦ te ſancte Silueſ⸗ter.
0,8492 dar chom zewære
0,8493 patriarche und kardenale·
0,8494 dar chomen ain⸗lef hundert crumber ſtæbe.
0,8495 ſowir div buch horen ſagen.
0,8496 di ch⸗riſten ſcriben ſi han der ſtunt·
0,8497 uehtendes uolkes zehenzec tuſent.
0,8498 zeware ſagen ich iz iv.
0,8499 und drizech tuſent und driv·
0,8500 div chunigin hiez chunden ir ban·
0,8501 uber aller ſlahte man.
0,8502 ſwer in dem ſende. dehainen ſtrit hube.
0,8503 daz man im daz hoͮbet abſluͦge.
0,8504 Des anderen morgenes uil fru.
0,8505 der ba⸗bes garte ſich doͮ.
0,8506 patriarche unt kardinale.
0,8507 und alle di im da zu nuzze waren·
0,8508 er ſanc uon dem hailigen gaiſte aine miſſe
0,8509 want er uil wol weſte.
0,8510 der chunigin⸗ne unge muͦte.
0,8511 er bat got den guͦten
0,8512 daz er ir herze ercante·
0,8513 unde oͮch im den hailigen gaiſt ſante.
0,8514 der im ſogetane rede ga⸗be.
0,8515 div ſinem namen gezæme.
0,8516 Div chunigin an ir gerihte ge⸗ſaz.
0,8517 daz buͦch chundet uns daz.
0,8518 der chunich laite den babes dar
0,8519 im uolget ain wuͦneclih ſcar.
0,8520 div don uon himel wol gezam.
0,8521 da was manich gaiſtlich man.

0,8522 den ſent erhuͦp div chunigin.
0,8523 ſi ſpᵃh “alle di der zuͦ geloͮbet ſin.
0,8524 di ho⸗ren her zu.
0,8525 ich wil aine notliche rede tuͦn.
0,8526 doͮ ich ſent gelobet und gebot.
0,8527 daz tet ich durch di mich⸗eln not
0,8528 daz ich minen ſun. han uerlorn·
0,8529 durh daz pin ich uz chomen.
0,8530 daz ich gerne. wil beſehen.
0,8531 wannen daz ſi geſcehen.
0,8532 daz er ſîn ê hat uerlazen.
0,8533 und mich aller miner eren wil beſtozen·
0,8534 und iſt daz Silueſteres rat.
0,8535 daz er di tru⸗gehat an uergangen hat.
0,8536 und iſt wᵒrden chriſten.
0,8537 ich en wil iz nu niht langer friſten.
0,8538 ich uordezim zu
0,8539 ich wil daz er mir dar umbe rehte getu.”
0,8540 Der vil hailige babes
0,8541 antwrte ir des·
0,8542 er ſpᵃh “frowe din ſun iſt dir niht genomen.
0,8543 er iſt aller eriſt uolkomen
0,8544 daz er rechennet daz ware liht.
0,8545 ich enloͮgen dir ſin niht.
0,8546 iz was min wille.
0,8547 und han noch grozen gedinge.
0,8548 daz dir alſam geſcehe.
0,8549 enpfach des haili⸗gen gæiſtes gebe.
0,8550 geloͮbe anden hailigen criſt.
0,8551 der durch dich ge⸗martert iſt.
0,8552 wirſt du durch ſinen willen in der toͮphe naz.
0,8553 zeware ſagen ich dir daz.
0,8554 er lonet dir mit ſinem riche.
0,8555 da woneſt du ewec⸗liche.
0,8556 beſizzeſt ſo getane wᵒnne.
0,8557 dider menniſken zunge.
0,8558 niemer mach gekunden
0,8559 und hinne uuͦr. níemer zegat.
0,8560 frowe uernim min rat.
0,8561 geloͮbe an den waren got.
0,8562 der dich uon nihte hat gebiledot.
0,8563 ſil⸗berine gotte und guldin.
0,8564 waz megen dir di frum ſin
0,8565 daz ſint allez unraine gaiſte.
0,8566 ſwer den uolget alremaiſte.
0,8567 und ſich zu ingeſellet.
0,8568 dem lonent ſi mit der helle·
0,8569 diu iemermer wellet.

0,8570 ere du dinen ſcepfære.”
0,8571 div chunigin hiez ir wi⸗ſe redenære
0,8572 antwᵒrten dem haili⸗gen man.
0,8573 do huͦp ſich der ſent an.
0,8574 Uil ſciere ſich zwelfe uz erwelten.
0,8575 di alrebeſtegelerten·
0,8576 di under iuden. und under haiden waren.
0,8577 des ſi in alle iahen
0,8578 di den waren gotes holden
0,8579 uber winden ſol⸗ten
0,8580 ain gelubede wart da ge⸗tan.
0,8581 zedem ſende nechom neha⸗in man
0,8582 der dehain wort getor⸗ſte gereden
0,8583 er newolte den halſ zewandel geben.
0,8584 wane zewne phi⸗loſophi
0,8585 di di lobeten ſi iniewederen taile da bi.
0,8586 der aine hiez crathon der ander zenophiluſ.
0,8587 daz buͦch nennet uns di herren ſuſ·
0,8588 di des ſendes rihtære wæren.
0,8589 unt aller ir zuhte phlagen.
0,8590 di oͮch di rede baidenthalp under ſcieden.
0,8591 di durch laide noch durch liebe
0,8592 nihtes da iæhen.
0,8593 wan alſe ſi gehorten unde geſæhen.
0,8594 ſwenne daz geſcach.
0,8595 daz der man miſſe ſprah·
0,8596 daz der wart uber wunden·
0,8597 daz rihten ſi an den ſtunden·
0,8598 nach rehter urtaile.
0,8599 und iahen deſgemane·
0,8600 daz er horare niene ſolte haben
0,8601 ſo hiezzen in di rihtare uz dem ſende gan.
0,8602 Uf ſtunt der archiſinagoguſ.
0,8603 di rede rehuͦb er alſus
0,8604 der herre hiez abiathar.
0,8605 er ſprach “Silueſter iſt div rede war.
0,8606 nu ſich wi da geſcriben ſte.
0,8607 nu liſ⸗eſt du doch ſelbe inder ê.
0,8608 daz got uzer ſin ſelbes munde
0,8609 dem herren moýſi chunde.
0,8610 iſrahel habe mi⸗ch mit eren·
0,8611 ih pin ain got. unt ain herre.
0,8612 ich pin ain war er got·
0,8613 underuoͮlleſt du min gobot.
0,8614 dar umbe gib ich dir min riche.
0,8615 daz wider redeſt du hîe wairliche.
0,8616 und wil du dri gote haben
0,8617 ſv⸗ver dir der rede wil geſtan.

0,8618 der zebrichet di ê. und gotes gebot.
0,8619 dᵉr iſt eweclichen tot.
0,8620 ſo du ſelbe maht leſen.
0,8621 erne ſol zeivngeſt mit gote niht geneſen·”
0,8622 Vf ſtunt der ba⸗bes riche.
0,8623 uil harte gezogenliche.
0,8624 mit ſconem antluze·
0,8625 der chriſtenhait was er wol nuzze.
0,8626 er ſprach· du biſt ain wol gelerter man.
0,8627 war umbe newil du div buch da niht rehte uerſtan.
0,8628 doͮ iv ivden div wa⸗re gotes hant.
0,8629 reloſt uzer egiptelant.
0,8630 uon ſcalclichen vorhten
0,8631 uil manige wᵒnder er durch ivh da worhte
0,8632 er gab iv al des iv durft. waſ.
0,8633 daz iu nihteſ engebraſt.
0,8634 dar uber guzzet ir boſiv getroc.
0,8635 und bet⸗tet andiv abgot
0,8636 gelich ainem ſtire.
0,8637 do uergazet ir mines trehtines ſcie⸗re·
0,8638 alle die inder werlte do lebeten·
0,8639 iuden und haiden andiv abgot betten.
0,8640 daz zoͮrnde got ſere.
0,8641 unze moyſes der hailige herre.
0,8642 uil innecliche ſingebet
0,8643 hin zegot tet.
0,8644 daz er den zorn dar. umbe uerlie.
0,8645 want er diê uon im enphie·
0,8646 durch di mi⸗cheln not·
0,8647 ſo warnete ſi der waltin⸗de got.
0,8648 di ungeloͮbigen diet.
0,8649 wan⸗de ſiim doch da uor waren lip.
0,8650 dur⸗ch daz ſprach er “iſrahel. habe mich mit eren.
0,8651 ich pin ain got und ain herre.
0,8652 ich pin ain warer got aine·
0,8653 der name iſt under ſceiden.
0,8654 er haiet uater· und haizet ſun. und der hai⸗lige gaiſt.
0,8655 durch unſer brode nam er bain und flaiſc.
0,8656 di dri namen deiſt ain warer got.
0,8657 ſwer daz nie⸗ne geloͮbot
0,8658 ainen got mit den drin namen.
0,8659 der iſt iemer mit dem tie⸗uel in der helle begraben·”
0,8660 Do ſpᵃh abiathar·
0,8661 “ſilueſter. ich ſage dir uoͮr war.
0,8662 wir heten under unſ herren.
0,8663 di grozes wiſtoͮmes phlagen·
0,8664 uon gote ſi den gewalt heten.
0,8665 daz ſi oͮf chuhten di toten

0,8666 daz himel fivr uerbrande.
0,8667 ir uiande
0,8668 [gebuten] [si] [an] [des] [meres] [grunt]
0,8669 [daz] [wart] [an] [der] [stunt]
0,8670 geboten ſiîn di hohe der himele.
0,8671 dane was niht widere.
0,8672 den ſunnen hiezen ſi ſcinen.
0,8673 ſiben und uierzec wile.
0,8674 daz er nie uon der ſtete chom.
0,8675 daz iſt auer unuerno⸗men
0,8676 daziz ie uon dehaim criſten ge⸗ſcæhe.
0,8677 daz enmac niemen bewæren.”
0,8678 Do ſpᵃh der hailige man.
0,8679 “ich wil dir wærliche ſagen.
0,8680 iwer uoͮrſte hiez iairuſ
0,8681 und was der iuden archiſina⸗goguſ.
0,8682 alſe du hivte biſt.
0,8683 ſo man ſinget und liſet.
0,8684 ſin tohter hiez unſer herre. uon dem tode oͮf ſten.
0,8685 mitten inderſtat zehieruſalem.
0,8686 ir uater er ſi wider gab.
0,8687 div lebete ſit manich iar und tach.”
0,8688 Doſpᵃh der ebreiſce man·
0,8689 “ſilueſter· du wil mir ain ſpel ſagen.
0,8690 ſam der ainem troͮm hat geſehen.
0,8691 mahtu uon den puͦchen re⸗den.”
0,8692 Do ſpᵃh der hailige man
0,8693 “nu haiz daz buͦch her uoͮr tragen.
0,8694 den turen ioſephū
0,8695 iweren yſtoriogra⸗phum
0,8696 nezaige ich driz niht geſcriben ſtan.
0,8697 la mich den lip uerworht han.”
0,8698 Div chuningin mit grim⸗me.
0,8699 hiez daz buch uoͮrbringen
0,8700 alſe man. daz buͦch oͮf tete
0,8701 doͮ bewæ̂rt erzſa zeſtete
0,8702 d az was der chuniginne lait.
0,8703 ſich froͮet auer div chriſten⸗hait.
0,8704 Doſprach der babes here.
0,8705 “ab⸗iathar nu uernim oͮch mere.
0,8706 un⸗ſer herre uoͮr zenaim.
0,8707 ſin iungeren uolgeten im.
0,8708 ain toten. uoͮrte man im engegene.
0,8709 mit michelre menige.
0,8710 durch der muͦter iamer.
0,8711 da zeiget er ſine genade·
0,8712 under der porte.
0,8713 der muter er in lebendigen wider antwoͮrte.”

0,8714 mit den buchen be⸗wæret er indaz.
0,8715 daz div rede war was.
0,8716 Dtriten ſtunt zaiet er im geſcriben da.
0,8717 “lazarum uon bethania
0,8718 hiez unſer herre. uon dem to⸗de oͮf ſten.
0,8719 uor der burch zehieru⸗ſalem.
0,8720 der andem vierden tage. begraben lach.
0,8721 daz urchundet hie⸗ruſalem elliv div ſtat.
0,8722 oͮch zeige ich dir geſcriben daz.
0,8723 iwer biſcolf kai⸗phas.
0,8724 daz er zeainen ſtunden·
0,8725 mit dem gaiſte wart enzundet.
0,8726 ſwi er zegote nehain willen habete.
0,8727 iedoch er uon im wiſſagete.
0,8728 er ſpᵃh” iz iſt pezzer daz ainer reſterbe.
0,8729 denne div werlt elliv rewerde.
0,8730 Doͮ ſprac der Ebreiſke man·
0,8731 “hiez er di toten oͮf ſtan·
0,8732 da mit bezaichent er daz.
0,8733 daz er guͦt arzat was.
0,8734 dar umbe ne ſol man in niht haben.
0,8735 neweder zegote noch zewaren wiſſagen.
0,8736 wir han ain got iniſrahel.
0,8737 ih enwil nehain anderen mer
0,8738 wolteſ du uon den gote reden
0,8739 ſo maht ich dir antuvoͮrte geben·”
0,8740 Do ſpᵃh der hailige man.
0,8741 “wil du uon aim waren gotte rede han
0,8742 ich engenante dir niehain got mere.
0,8743 wanden uz iſrahele.
0,8744 der mit ſinem gewalte daz gebot·
0,8745 daz der chunic ſaul lac tot.
0,8746 und ſin ſun ionathas wart erſlagen.
0,8747 den wilich zeainem herren und zegote haben.
0,8748 iſt div rede war.”
0,8749 “der neloͮgen ich niht” ſprach abiathar·
0,8750 “Sohaſtu oͮch wol uernonem
0,8751 umbe dathan. und abyron·
0,8752 di chomen wider got dar·
0,8753 mit ainer micheln ſcar.
0,8754 oͮf tet div erde ir munt.
0,8755 und uerſwalich ſi ander ſtunt.
0,8756 iſt div rede war.”
0,8757 “der neloͮgen ich niht” [sprach] abiathar.
0,8758 “Nuſich wida geſcriben ſtet.
0,8759 iwer uoͮrſte korep.
0,8760 wiſcentliche er den ende genam.
0,8761 mit im man⸗ich tuſent man·”

0,8762 Doſprach der hebreiſk man·
0,8763 “nu wil du zwene go⸗te han.
0,8764 ainen der under uns gebot.
0,8765 daz der chunich ſaul lac tot.
0,8766 der ander der under den criſten zehieruſalem
0,8767 iweren toten da hiez oͮf ſten.
0,8768 nu ſich wi der rede ſi
0,8769 hivte waren der gotte dri·
0,8770 nu ſich wi wir der rede zende chomen·”
0,8771 do ſprach der rihtare Graton
0,8772 “ſilueſter nennet nehain got mere.
0,8773 wan ainen uz iſrahel.
0,8774 er hat dich uon rehte uberwoͮnden·”
0,8775 anden ſelben ſtunden
0,8776 muͦſe abiathar entwichen.
0,8777 do froͮete ſich conſtantinuſ der riche.
0,8778 Uf ſtunt doͮ ionaſ.
0,8779 want er erzebiſcolf was·
0,8780 er ſprach. “ſilueſter wir han uz dinem munde uernomen.
0,8781 dazain got uon himele ſichomen·
0,8782 und an der erde gemartert woͮrde.
0,8783 und alſ ain ander menniſke reſturbe.
0,8784 und ſi doh da zehimele warer got.
0,8785 nu ſage mir· wi dolte der ſun den ton tot.
0,8786 da der uater noch der hailige gaiſt. niht mite was.
0,8787 zeware ſagen ich dir daz.
0,8788 waren ſi zehimele eben gelich undebenhere.
0,8789 ſone maht daz niemer werden·
0,8790 daz ſich div gothait ſciede.”
0,8791 di rede zeloſter im ſciere.
0,8792 Sancte ſilueſter der hailige babes·
0,8793 ſciere antwoͮrt er imdes·
0,8794 “iſt daz du di wiſagen geleſen haſt.
0,8795 ſo wundert mich daz du niene uerſtat.
0,8796 durch wi getane bro⸗de.
0,8797 menniſke indi not chome.
0,8798 got uater himeles· und erde.
0,8799 der geſcuͦf im ſelben zelobe und zeeren.
0,8800 di engel mit michelre craft.
0,8801 daz ſi in loben naht und tac.
0,8802 der herſt engel der under in was·
0,8803 ſin name hiez liht uaz.
0,8804 durch ſin ubermuͦt muſer uallen.
0,8805 unde di ſine alle.
0,8806 di der uber muͦte waren geſellen.
0,8807 di boͮent mit im di hellen·
0,8808 mit michelem grimme
0,8809 uon broede uerloͮrn diengel di woͮnne.

0,8810 hat ir ivden geſcriben daz.”
0,8811 doͮ ſprac ionas.
0,8812 “der rede newellen wir niht loͮgen
0,8813 uon der ſcrifte muzen wir ſi geloͮben.”
0,8814 Doͮ ſprac der babeſ here.
0,8815 “ſo uernim oͮch mere.
0,8816 mit ſinen ebengraden rat.
0,8817 doͮ geſcoͮfer nach ſiner hant getat.
0,8818 den menniſk nach ſin ſelbes pilde.
0,8819 doͮ was der engel wuͦrden wilde
0,8820 durch den nît.
0,8821 ſo hob er oͮf den menniſk æin ſtrit.
0,8822 daz er ſinen ſtuͦl ſolte beſizzen.
0,8823 und er div helle wize.
0,8824 ſolte boͮen iemer mere.
0,8825 daz roͮ in uil ſere.
0,8826 mit liſten er den man· uern̂t
0,8827 daz er gotes gebot ubergie·
0,8828 daz er gote wart ungehorſam
0,8829 doͮ muſe oͮch der menniſke zeder helle uarn.
0,8830 und alſin chunne iemer mer.
0,8831 daz erbarmete uon himele unſeren herren.
0,8832 chanſtu mir nugeſagen.
0,8833 wa lôſte got wider den man.”
0,8834 Doͮ rezornde Ionas·
0,8835 er ſprac “ſilueſter warumbe tuͦſtu daz.
0,8836 wæneſt du daz ſich dirre ſent geſamenet habe.
0,8837 daz man in geneſim uorſage.
0,8838 dunechanſt mir ſelbe noch niht geſagen
0,8839 warumbe du di lange rede haſt erhaben·”
0,8840 Doͮ ſprach der babeſ herre·
0,8841 “nu wil ich dich iz leren
0,8842 want du mirz niene chanſt geſagen.
0,8843 nu maht du der rede wol hie zemir ende haben.
0,8844 Der engel noch der menniſke.
0,8845 ne maht uns gewiſſe.
0,8846 uon der broͤden nature weſen frum
0,8847 doͮ ſant uns got ſinen ſun·
0,8848 di menniſchait an dirre erde er genam.
0,8849 mit martir er den menniſchen wider gewan·
0,8850 und braht in hin widere
0,8851 ze ſinem eren geſidele.
0,8852 unſer herre der hailant.
0,8853 nam wider [în] ſinen gotelichen gewalt.
0,8854 der uater· und der hailige gaiſte eben here. und eben riche·
0,8855 dannen ſint di dri namen· wærliche·
0,8856 ain got genennet.
0,8857 ſwer der dinge di warhait erchennet.

0,8858 und rehten geloͮben hat.
0,8859 der beſizzet di wuͦnne div niemer zegat.”
0,8860 Do ſprac ionas·
0,8861 “ſo lanch ſo er got was·
0,8862 mit ainem worte maht er den man.
0,8863 uon der helle wider gewoͮnnen han·
0,8864 was daz ſin wille·
0,8865 daz er ſich lie beſceren und beuillen·
0,8866 und binden ſine hende.
0,8867 rehte ſam ain tiep ſceden
0,8868 zeivngeſt andem galgen toͮen.
0,8869 wer ſolte an dinen got geloͮben.
0,8870 ode wer ſolte ſin zegote iehen.
0,8871 diſiv rede neſolte nie ſin rehaben.”
0,8872 Do ſprach ſancte ſilueſter der hailige man·
0,8873 “daz urchunde ich oͮf di wiſſagen·
0,8874 wæren dir div buͦch chunt.
0,8875 da bewart ich min rede hi zeſtunt.
0,8876 und wil des oͮf dine wiſagen iehen·
0,8877 nu ſprich ob du di welleſt wider reden.”
0,8878 Do ſprac der ebreiſke man.
0,8879 “vindeſt du daz in dehainem wiſſagen.
0,8880 der uns iegeſa⸗gete ander erde.
0,8881 daz got ſolte reſter⸗ben
0,8882 und uindeſt duz geſcriben dar inne.
0,8883 ſo muz ich dir uon rehte entri⸗nnen.”
0,8884 Sancte ſilueſter. der hailige man.
0,8885 hiez hieremiam da uoͮr tragen
0,8886 an der ſelben ſtete.
0,8887 da man daz buͦch oͮf tete·
0,8888 da zeieter in geſcriben gewiſ·
0,8889 ſicut ouis
0,8890 ad occiſionē ducetur·
0,8891 er hiez [ez] in allen tragen uoͮr.
0,8892 vil beſæidenliche·
0,8893 ſprach er zu inal⸗len geliche.
0,8894 uon zungen zezungen
0,8895 hiez er diſiv wort chunden·
0,8896 “der uns allen uerlihet daz leben
0,8897 der wirt zedem tode gegeben
0,8898 alſ ain un⸗gemailtez lembelin
0,8899 iz entoͮt niht oͮf den munt ſin·”
0,8900 doͮ ſi der warhaite geiahen·
0,8901 und iz anden buͦchen ſahen·
0,8902 daz er was uber woͮnden·
0,8903 an den ſtunden.
0,8904 hiezen in di rihtare uz gan.
0,8905 do froͮete ſich manich criſten man.

0,8906 Uf ſtunt do godolias.
0,8907 want er ain edel uoͮrſte was/
0,8908 er ſprac zeden herren.
0,8909 “ſilueſter wil du daz leren
0,8910 daz ain froͮe maget wære.
0,8911 unt iedoch chint gebære
0,8912 und den ſel⸗ben man.
0,8913 ſuln wir zegote han.
0,8914 daz urchundeſt du oͮf di wiſ ſagen
0,8915 dᵉr rede wil ich gerne ain ende han.”
0,8916 Do ſprac der babes here.
0,8917 “nu uernim du rehte min lere.
0,8918 und antwoͮrte du mir denne.
0,8919 alſe dir got ſelbe uerhenge.
0,8920 Vnſer herre der hailant.
0,8921 wart uns uon ſinem uater zetroſte geſant.
0,8922 uon himel iſt er an diſe erde chomen.
0,8923 uon ainer mægede wart er geborn.
0,8924 magetliche ſi des chindes genas·
0,8925 maget nah dᵉr geburte. waˢ.
0,8926 undᵉ immer ewiclieſ magte iſt.
0,8927 UN T ir ſun der hailige chriſt.
0,8928 hat uns mit ſiner marter gehailet.
0,8929 nu birn wir geſegenet und gerainet.
0,8930 uon dem alten adames ualle.
0,8931 geladet pirn wir alle.
0,8932 zedem ewigen lebene.
0,8933 nu rede du dar engegene.
0,8934 ob duz widern welleſt
0,8935 ode ſprich ſwaz du nuchunneſt.”
0,8936 Godolias hoͮp uͦf ſine hant.
0,8937 er ſprac “uernemet ir ſentherren alleſamt.
0,8938 ſilueſter ſprichet er welle bewæren·
0,8939 daz ain maget chint gebære.
0,8940 und den div maget habe getragen.
0,8941 den ſuͦln wir zegote haben.
0,8942 er ſi urloſare.
0,8943 nu uernemet waz ich hivte bewære
0,8944 getruch in ie maget oder wip.
0,8945 doͮne het er da uor nehain zit.
0,8946 da muͦſ er anegenge haben.
0,8947 ſin ende chan ich iv andem galgen wolgeſagen.
0,8948 nu ſprechet. ir gelerten alle.
0,8949 wi iv der got geualle.”
0,8950 Der babes antwoͮrte im mit wizzen
0,8951 diſev rede wirt noch hivte uil wol nuzze.
0,8952 wir ſuln ir gerne ain ende haben.
0,8953 ich erzivgez mit dinen wîſ[sagen]

0,16376 Do der chunich Choͮnrat uerſciet.
0,16377 ain ſun er uerliez·
0,16378 daz uas der gute Hainrich·
0,16379 di uoͮrſten duhte billich
0,16380 daz ſi den herren næmen
0,16381 zeaim rihtære.
0,16382 zu ir grozem unhaile
0,16383 di ubelen be⸗haime·
0,16384 mit helfe der unger.
0,16385 ſi ſazten ſich wider dem chunige.
0,16386 Alſe der chu⸗nich Stephan.
0,16387 da zewizzeburch wart begraben.
0,16388 Peter daz riche nach im beſaz.
0,16389 di uoͮrſten zoͮrn den daz
0,16390 ich waiz ſi nie beliben.
0,16391 unze ſi Petern uon dem riche uertriben.
0,16392 ainen anderen ſazten ſi do·
0,16393 der hiez der ſcilhende Otto.
0,16394 mtt helfe der be haime
0,16395 iz wart inallen ze laid.
0,16396 Peter floch zedem marcgrauen albern.
0,16397 duͦ ſuͦchten in di unger mtt her·
0,16398 durch di marche ſi do uoͮren
0,16399 ſine lute ſi im ſluͦgen.
0,16400 Peter unt alber.
0,16401 di ne mahten ſich ir niht er wern.
0,16402 ſi fluͦhen zedem guͦten Hainriche.
0,16403 der enphie ſi genædecliche.
0,16404 ſo iz wol gezam den herren.
0,16405 er half in ſiht wol wider zu ir eren.
0,16406 Der chunich clagete dem riche.
0,16407 ſi redeten alle gemainliche.
0,16408 iz ſolte dᵉn behaimen
0,16409 alreriſt werden zelaide
0,16410 dar nach den ungeren.
0,16411 ia rieten ſi dem chunich·
0,16412 er hiez di lantlute·
0,16413 den walt nider ruͦten.
0,16414 uil ſciere was daz getan
0,16415 do ilte man uoͮr man.
0,16416 di herren lan⸗teſ grauen·
0,16417 di der allez mite waren.
0,16418 ſi hiwen aine wite.
0,16419 do getorſten niht gebieten.
0,16420 di behaim in ir lande.
0,16421 mit fivre man do brante.
0,16422 wiſcerat unt brage·
0,16423 man hoͮbet di ſuppane.

0,16424 der herzoge uil kume entran.
0,16425 deſ chunigeſ hulde er ſiht gewan.
0,16426 zeregenſbu⸗rch inder ſtat.
0,16427 michelen ſcaz er den uoͮrſten dar umbe gab·
0,16428 Peter cla⸗gete do tæ geliche.
0,16429 dem chunige Hainriche.
0,16430 ſin uil groz ungenach.
0,16431 der chunich zewîne ainen hoͮf ſprach.
0,16432 di heruart ſi da ſwoͮren
0,16433 zeungeren. ſi do uoͮren
0,16434 der chunich uoͮrte manigen helt guͦt.
0,16435 do baſaz. er breſburch.
0,16436 uil ſciere was do daz ergangen.
0,16437 di burgære woͮrden geuangen.
0,16438 Otto hub ſich enzit·
0,16439 er nam chint unt wip.
0,16440 zeden ruzen er entran·
0,16441 ſin geſlæhte wart allez erſlagen.
0,16442 Ueter an ſinen ſtulſaz
0,16443 der chunich Hainrich niene uergaz.
0,16444 des dieneſtes des im alber hete getan.
0,16445 Leoͮpolden er do nam·
0,16446 der was alberen ſun.
0,16447 wi maht er baz wider in gætun.
0,16448 ſiner marke er ſelbephlac.
0,16449 unz er im daz ſwert gab.
0,16450 er leh im ſiniv lehen.
0,16451 uoͮrſten di herren.
0,16452 di lobeten alle ſine guͦ⸗te.
0,16453 ſi ſprachen er hete ain chuniclich gemuͦte.
0,16454 Vnder div chom ez ſo.
0,16455 romære ſtriten do.
0,16456 di heten dri babeſe rehaben.
0,16457 daz enmahte div criſtenhait niht uertragen
0,16458 daz groz unpilde.
0,16459 daz clageten ſi dem chunige.
0,16460 zebabenberch was ain biſcolf.
0,16461 der emzigete dike deſ chuniges hof.
0,16462 gehaizen was er Swideger.
0,16463 ain wol gelerte maiſter.
0,16464 der geriet dem chunige Hainriche.
0,16465 er geloͮte frideliche.
0,16466 ainen ſent hinze rome
0,16467 unt rihte da ſcone.
0,16468 nah ſentlichen eren.
0,16469 des rates uolgeten do alle di herren.
0,16470 Der chunich den biſcolf mit im nam.
0,16471 unt ander di im da zu gezam.

0,16472 hin zerome er do rait.
0,16473 ſumelichen was iz da lait.
0,16474 ſumeliche froͮeten ſich auer des·
0,16475 dar uoͮr oͮch div chunigin Agnes.
0,16476 Der chunich zerome andaz gerihte geſaz
0,16477 driv hundert biſcolf da was.
0,16478 uiere unt ſeh⸗zec mere
0,16479 da huͦb ſich michel goteslere.
0,16480 mit urtaile der genoze.
0,16481 di dri babeſe woͮrden uerſtôzen
0,16482 Swideger den ſtul beſaz.
0,16483 der ê biſcolf zebabenberch was.
0,16484 da mit ſcieden ſi die ſtrite.
0,16485 ze kaiſer er in do wihte.
0,16486 den ſegen enphie oͮch div kaiſerin·
0,16487 ſi lo beten alle min træhtin.
0,16488 Under div kom daz.
0,16489 do der kaiſer zerome was.
0,16490 dem chunige uon ungeren. miſſe gie.
0,16491 andem ſtule man inuie.
0,16492 div oͮgen ſi im uz ſtiezen.
0,16493 in dem lande ſi niemen liezen·
0,16494 er ne hete den lip uerlorn·
0,16495 ſwer uon tutiſkem lande dar kom.
0,16496 Done was deſnehain rat.
0,16497 der cʰaiſer gobot dar di heruart.
0,16498 daz riche da zeungeren tailt er do inzwai.
0,16499 dem geſehenden gab er ain tail
0,16500 dem plin⸗den daz ander.
0,16501 iedoch ſi ain an⸗der branden.
0,16502 des half inder bai⸗er herzoge Chunrat.
0,16503 derſit dar umbe uertriben wart.
0,16504 uzer romiſkem riche.
0,16505 dazeungeren ſtarp er . . . . . . . . . . . .scantliche
0,16506 Zeregeneſburch was do ain biſcolf.
0,16507 uon dem ſagete man ie noch.
0,16508 gehaizen was er Gebehart.
0,16509 do kom uon deſ tieueles rat.
0,16510 daz er wart geuangen.
0,16511 uon ſinem haimlichen mannen.
0,16512 in den charkære geworfen.
0,16513 der chaiſer muſ im ſelbe dannen helfen.
0,16514 uon der grozen ſcalchait.
0,16515 di uoͮrſten clageten alle daz lait·
0,16516 want er des kaiſers ueter was.
0,16517 ſinnen ſtûl er zeregeneſburch auer widᵉr beſaz.
0,16518 Leutizære do wider uz uoͮr⸗en.
0,16519 der criſten ſi uil reſlugen.

0,16520 ſumeliche ſi retrancten.
0,16521 daz lant ſi do branten.
0,16522 der chaiſer uor laide ſichenbegan.
0,16523 ſwem er da uor iht zelaide he⸗te getan.
0,16524 da man ſin in remante.
0,16525 wi ſciere er di beſante.
0,16526 er hiez gel⸗ten unt geben.
0,16527 ingote uerwandelt er daz leben.
0,16528 daz riche heter woͮr war.
0,16529 rehte ſiben zehen iar·
0,16530 unt ahte tage mere·
0,16531 min træhtin hat di ſele.
0,16532 Die uoͮrſten rieten do gemainliche.
0,16533 oͮf ainen Hainrichen
0,16534 der was deſ oberen ſun.
0,16535 durch den michlen roͮm.
0,16536 den der uater hete gewoͮn⸗nen.
0,16537 ſo guͦnden ſi iz dem iungen.
0,16538 Sin nuͦter wart herzogin zebaie⸗ren.
0,16539 di ſahſen nemahten do ni⸗ht gewaigeren
0,16540 ſine woͮrden dem iungen chunige untertan.
0,16541 ſi woͮrden im ſît harte ſorcſam.
0,16542 Durch des chunigeſ bete.
0,16543 di ſahſen hu⸗ben ſich ander ſtete.
0,16544 di liutezare ſi twoͮngen.
0,16545 di criſten ſi wider gewoͮnnen
0,16546 ſi namen in alle ir craft.
0,16547 dem chunich worden ſi cinſ⸗haft.
0,16548 Do woͮhſ der chunich Hain⸗rich·
0,16549 uil hartte uerſvͦmte er ſich.
0,16550 harte er ſich uergahte.
0,16551 die uoͮrſten er uerſmahte.
0,16552 er beſpotte ie di edelen.
0,16553 den wihſtoͮm. liez er im emfromeden.
0,16554 unkuſce er ſich under want.
0,16555 er rait houeſcen indiv lant.
0,16556 er hônde di edelen. froͮen.
0,16557 di ſine liez er roͮben.
0,16558 frihait underwant er ſich.
0,16559 uil dike ſaz er obe ſpil.
0,16560 ſo er ſolte rihten daz riche.
0,16561 daz beguͦnde den uoͮrſten miſſelichen.
0,16562 Di herren begunden ſin do uaren.
0,16563 dike ſazeten ſi ir lage.
0,16564 daz man in ſolte reſlahen.
0,16565 do heter ain kapel⸗an.
0,16566 der waſ erzebiſcolf zebreme.
0,16567 di uoͮrſten weſten ez harte dem.

0,16568 ſi ſprachen daz iz allez ſin ſcult wære.
0,16569 unt daz iz dem riche uon im niht gezeme.
0,16570 hinzemerˢebuc wart geſprochen ain hof.
0,16571 daberedete. ſich der erzebiſcolf.
0,16572 da hub ſich under den herren.
0,16573 ainuil michel werre.
0,16574 di ſahſen dem chunige ge⸗ſwichen.
0,16575 daz riche ſi angrifen
0,16576 ſi ſwoͮren. ſich zeſamene.
0,16577 mit allen ir magene
0,16578 der duringe lant.
0,16579 wart do gar uerhert unt uerbrant.
0,16580 Worſten dido waren.
0,16581 zebairen unt zeſwaben.
0,16582 zetale bi dem ri⸗ne.
0,16583 di heten do zenide.
0,16584 daz di ſahſen ſo gewaltecliche.
0,16585 uoͮren indem ric⸗he.
0,16586 unt daz lant uon in was uer⸗bruͦnnen.
0,16587 ſi geboͮten ir ſamenunge.
0,16588 ſi ſuͦchten ſi mit her·
0,16589 di ſahſen gri⸗fen wol zewære.
0,16590 ain wazzer haizet unſtrut
0,16591 daz uerwandelte ſich indaz bluͦt.
0,16592 da ne was nie wan. oh vnt we
0,16593 rehte ſam ain braiter ſê.
0,16594 blûtes da ſwebete.
0,16595 der chunich daz wal behabete.
0,16596 di ſahſen woͮrden reſla⸗gen.
0,16597 wandaz ir uil koͮme dannen entran.
0,16598 er betwanch allez ir lant·
0,16599 di giſele gaben ſi in ſin gewalt·
0,16600 Zebaieren waſ do ain herzogin
0,16601 min træhtin gab ir den ſin.
0,16602 ſi nam ir haimliche man.
0,16603 ſi wolte zedem hailigen grabe uarn.
0,16604 ain ſtat. haizet baræ.
0,16605 da ſciffeten ſie ſich zeware.
0,16606 alſe ſi komen andaz uͦruar.
0,16607 di haiden woͮrden ir gewar.
0,16608 div froͮe wart geuan gen
0,16609 mit wiben. unt mit mannen.
0,16610 ain ſtat. haizet ragez
0,16611 da beſtunt. div herzogin Agneſ.
0,16612 da nam ſi ain haideniſcer man.
0,16613 bi dem ſi ſiht gewan.
0,16614 ain ſun der hiez ſanguin.
0,16615 nu lazen wir di rede da ſin.

0,16616 ſwen nez chu⸗met an daz.
0,16617 ſo beſceiden wir di rede baz.
0,16618 Under div chom daz zit.
0,16619 daz der herzoge Gotfrit.
0,16620 huͦp ſich zedem hailigem grabe.
0,16621 er uerliez alle ſi ne habe.
0,16622 dem waren got zeren.
0,16623 uil waſ der herren.
0,16624 di ſich mit im uz huben.
0,16625 durch ungeren ſi do uoͮren.
0,16626 dannen durch pulgrie·
0,16627 durch di woͮſten romenîe.
0,16628 der haiden craft
0,16629 floͮch zeantihioch in di ſtat.
0,16630 der herzoge dar uoͮr ſaz.
0,16631 ain haidin do da inne was.
0,16632 gehaizen was er Milian.
0,16633 dernemahte der ſtate niht han.
0,16634 daz er ſich erloſte.
0,16635 di haiden in do wol troſten.
0,16636 ſi bai⸗ten auer zelange.
0,16637 der uoͮrſte wart geuangen·
0,16638 di ſine woͮrden alleſamt erſlagen.
0,16639 di burch er in not ſturmeſ angewan.
0,16640 Die haiden fraiſcten do daz
0,16641 [daz] div burch begrefen was·
0,16642 fivnf haideniſce chunige·
0,16643 di chomen mit aller ir menige.
0,16644 nu wære iv lanc zeſagene.
0,16645 mit wi grozen manige.
0,16646 ſi di burch beſazen.
0,16647 ir groz unmaze.
0,16648 ſo wir alle horen gehen.
0,16649 di nemahte niemen durch ſehen.
0,16650 di burch ſi umbe lagen.
0,16651 di criſten ingrozen noten waren.
0,16652 ſwi ubele ir daz geloͮ⸗bet·
0,16653 man uerchoͮft aineſ eſeleſ hoͮbet.
0,16654 umbe dri biſendinge.
0,16655 der hunger twanc ſi dar inne·
0,16656 di haiden di ſi ſelbe ſlugen.
0,16657 zeſamene ſi ſi trugen.
0,16658 ſiazen di reſtunchen lich namen.
0,16659 da mit friſten ſi ſich zeware.
0,16660 Ienoch wolte got diſine neren.
0,16661 ianehalf di haiden nehain here.
0,16662 aines morgeneſ uil fru.
0,16663 der herzoge wæfente ſich do.

Referenzkorpus Mittelhochdeutsch v2.0 (https://linguistics.rub.de/rem) 42

https://linguistics.rub.de/rem


M121V: Kaiserchronik A (V) [Ausschnitt] Diplomatischer Lesetext

0,16664 do di criſten retwelt wæren.
0,16665 uon hungeres zadel.
0,16666 uon unmahte ſi ſigen·
0,16667 uil manige da beliben
0,16668 do chom in zetroſte.
0,16669 der unſ uon der helle reloſte.
0,16670 di criſten gefroͮet er.
0,16671 ſi w⸗oͮnden daz hailige ſper.
0,16672 di reken ellende.
0,16673 rachten oͮf ir hende.
0,16674 mit hungerigem liebe
0,16675 huͦben ſi ſich zewige.
0,16676 ſi ſluͦ⸗gen in ainer luzel ſtunt.
0,16677 der haiden mer denne fivnfzech tuͦſunt.
0,16678 deſ half in ſelbe min træhᵗin.
0,16679 ſolch craf wart undeʳ in.
0,16680 ain criſten man.
0,16681 hete wol tuſent haiden reſlagen.
0,16682 waren ſi im niht entrunnen.
0,16683 lop ſi do ſungen.
0,16684 ich ſage iv woͮnderliche dinch·
0,16685 der mút cherne chom umbe ainen pfenninch·
0,16686 alſo reloſte gote ſine ſcalke.
0,16687 mit ſinem gotelichem gewalte.
0,16688 Alſe uner herre ſi ir laides ergazte.
0,16689 unt ſi anthioch beſazeten
0,16690 do uoͮren ſi auer uoͮr baz
0,16691 hieruſalem er do beſaz.
0,16692 haiden wæren dar inne.
0,16693 mit michelem grim⸗me.
0,16694 die haiden ungeſezzen
0,16695 waren alſo uermezzen.
0,16696 di woͮrfen oͮf div burgetor.
0,16697 ſi uahten mit in da uor.
0,16698 di criſten mit im dar in trungen.
0,16699 diburch ſi in an gewoͮnnen.
0,16700 Wiker unt friderich·
0,16701 uil wol ubten ſi ſich·
0,16702 ſwaz in der haiden zu chom.
0,16703 di muͦ⸗ſen alle des todeſ bekorn.
0,16704 Sumeliche fluͦhen oͮf di tuͦrne
0,16705 ir lip zebeſcirmen.
0,16706 ſi bolten unt ſcuzzen.
0,16707 luzel ſi des genoͮzen.
0,16708 daz fivr muͦſe dar uber gan.
0,16709 ia woͮr den auer reſlagen.
0,16710 baidiv chint unt wip·
0,16711 got half den ſinen ander zit.

0,16712 Der chunich uon babylonie.
0,16713 der ſamete ſich mit grozer menige.
0,16714 er wolte di burch re⸗lediget han.
0,16715 daz horte der herzoge Gotefrit ſagen.
0,16716 er ſamete ſich mit den criſten
0,16717 er newoltez niht langer friſten·
0,16718 do ſprach der herzoge Got⸗frit.
0,16719 “min træhtin. hat ain govten ſît.
0,16720 daz er di ſine niemer uerlat.
0,16721 ſvver im zeder note geſtat·
0,16722 wir ſuln den weg mit im tailen.
0,16723 ſo megen unſ di uaigen
0,16724 niemer entrinnen.”
0,16725 di criſten begunden di rede alle minnen.
0,16726 Ain wazzer haizet ſalkatha.
0,16727 di haiden lagen da·
0,16728 mit ſo getaner craft.
0,16729 daz iv daz niemen geſagen ne mac.
0,16730 dicriſten nemahten wazzers niht han·
0,16731 uil tivre begoͮnden ſi daz gote clagen.
0,16732 daz liut waſ er ſwizzet.
0,16733 uon der ſunnen rehizzet·
0,16734 ſi hetenmic⸗hel ungemac.
0,16735 ain michel zaichen da geſcach.
0,16736 di lufte ſie beſwebeten.
0,16737 daz ſi nehain not habeten.
0,16738 ſi trunchen ab dem himel toͮe.
0,16739 wer ſolt gote miſſe troͮen.
0,16740 Alſe di haiden uernamen.
0,16741 daz dicriſten begunden nahen
0,16742 zefluhte huben ſi ſich.
0,16743 anſlach unt ſtich.
0,16744 lac ir cehenzec tuſent tot.
0,16745 uor durſtes not.
0,16746 ſumieliche ſich ertrancten.
0,16747 ſumeliche ſich indaz mer ſancten.
0,16748 ſumeliche burgen ſich under den tornen.
0,16749 di criſten da uor⸗ne.
0,16750 namen ſo getanen roͮp·
0,16751 daz div rede netoͮc.
0,16752 niemen zeſagene·
0,16753 di criſten ſuchten zebabilonye.
0,16754 uaſt unz andaz burgetor.
0,16755 di haiden da uor.
0,16756 woͮrden retret unt reſlagen.
0,16757 daz man iv uoͮr war wol mac ſagen.
0,16758 daz der haiden lant.
0,16759 uon dem aſe reſtanch.

0,16760 div froͮde un⸗der den criſten wart.
0,16761 ſihuben ſich wi⸗der indi hailigen ſtat.
0,16762 Su nemahten wir iv niemer geſagen biſunder·
0,16763 elliv div woͮnder.
0,16764 di got tet durch ſine chint.
0,16765 div uoͮrhte braite ſich u⸗ber allen diſen umberinch·
0,16766 da got di ſine tete ſi gehaft.
0,16767 da gezwiuelt elliv haideniſciv craft.
0,16768 ſine uerſuchtenez an ſi niht mere.
0,16769 do braite ſich div goteſ lere.
0,16770 Di criſten ain chunich uorderoten.
0,16771 goteſ dieneſt ſi ordeno⸗ten.
0,16772 ſi dienden gote gewiſſe.
0,16773 mit mettin unt mit miſſe.
0,16774 mit almuſen unt mit gebete.
0,16775 uon ſtete hin zeſtete.
0,16776 uon lande zelande.
0,16777 di criſten mit gewal⸗te.
0,16778 reuahten daz chunich riche·
0,16779 di haiden muͦſen in entwichen.
0,16780 daz frumte allez der herzoge Gotfrit.
0,16781 wa fræiſcet ir ê. oder ſiht.
0,16782 ie dehain man ſo ſpæ⸗hen
0,16783 dem der ie ſo wol geſcæhe.
0,16784 zeallen werltlichen eren.
0,16785 zegenaden iſt ſin ſele
0,16786 alſe ich iv nu ſage·
0,16787 da zedem hailigem grabe.
0,16788 da roͮet· ſin gebaine.
0,16789 div ſele iſt hailig unt raine.
0,16790 Nu ſuͦln wir wider grifen
0,16791 zedem kaiſer Hainriche·
0,16792 mit der uoͮrſten willen.
0,16793 ain heruart uoͮr er zepulle.
0,16794 da was er manigen tac
0,16795 aines ſiteſ er do phlac·
0,16796 daz er gerne ain·
0,16797 rait ſine birſe waide.
0,16798 aines morgenes frû.
0,16799 ſinen uianden chom er zuͦ·
0,16800 da was er mit ſorgen·
0,16801 unz an den uierden morgen
0,16802 di uoͮrſten beguͦnden inalle clagen.
0,16803 ſi wanden ſi ſolten in uerlorn han.
0,16804 Daz mære intutiſc lant chom.
0,16805 daz der kaiſer Hainrich wære uerlorn.
0,16806 di uoͮrſten ſamenten ſich zebunne.
0,16807 Hainrichen den iungen.

0,16808 den lobeten ſi alle gemainliche·
0,16809 ſi empfulhen im dazriche.
0,16810 daz er deſ gerihteſ pflage.
0,16811 nu der uater uerlorn wære.
0,16812 Dar nach in luzzelen ſtunden·
0,16813 der alte chunich wart uoͮnden.
0,16814 errait zerome indi ſtat.
0,16815 zechaiſer ergewihet wart.
0,16816 do chert er in tutiſch lant widere.
0,16817 alſer kom in daz gebirge.
0,16818 do hort er wærliche ſagen.
0,16819 man ſolt inreſlahen.
0,16820 mit liſten er entran.
0,16821 mit uil unmani⸗gen man.
0,16822 Zeregeneſburch der hoͮbetſtat·
0,16823 ain grimmiger hof geſ⸗prochen wart.
0,16824 dar chom der alte
0,16825 mit michelem gewalte.
0,16826 dem hoͮlfen do gemaine.
0,16827 ſahſen unt behaime.
0,16828 unt ander di im do willich waren·
0,16829 baier unt ſwabe.
0,16830 di hulfen dem iungen.
0,16831 v. alle di inlobten zebunne.
0,16832 Ain wazzer haizet der regen.
0,16833 der rinnet da inneben.
0,16834 dachomen ſi ain ander ingegene.
0,16835 mit uilgro⸗zer menige.
0,16836 baier unt ſwabe·
0,16837 di hulfen do zeware
0,16838 Hainrich dem iungen.
0,16839 di behaime uil chûme en⸗trunnen.
0,16840 Hærtwich wart erſlagen·
0,16841 der alte nemaht in niht uoͮr geha⸗ben.
0,16842 dannen muͦſ er entwichen.
0,16843 er wonet andem riche.
0,16844 daz ſaget daz buch uoͮr war.
0,16845 æhte uierzec iar.
0,16846 an dem nivnden er uerſtozen wart.
0,16847 da zeſipire belaip er inder ſtat.
0,16848 [D]i biſcolfe ſich do beſanten.
0,16849 uon lande zelande.
0,16850 ſi hazzeten daz unpilde.
0,16851 ſine wolten dem iungen chunige.
0,16852 nie werden under tan·
0,16853 ia floͮch deſ babeſ pan.
0,16854 allenthalben indi criſtenhait.
0,16855 ie doch was iz den uoͮrſten lait·

0,16856 di in da uoͮr lobeten
0,16857 zerihtære. unt zeuogete.
0,16858 dine wolten oͮch niht entwichen.
0,16859 dem iungen Hainrich.
0,16860 Dazrich begunde ſich do tailen.
0,16861 di phaffen unt di laien.
0,16862 di laien hulfen do mitflize.
0,16863 dem iungen Hainriche.
0,16864 ain hof lobten ſi do zere⸗geneſburch·
0,16865 dar chom uil manich helt guͦt.
0,16866 biſcolfe da nienewaren.
0,16867 dar chomen auer herzogen. unt grauen.
0,16868 der graue Sigehart·
0,16869 in der ſtat erſla⸗gen wart.
0,16870 Di uoͮrſten algemainlich
0,16871 rieten dem chunich Hainriche·
0,16872 er uoͮr hin zerome
0,16873 zeſteten ſine crone.
0,16874 Ain erzebiſcolf hiez Albereht.
0,16875 iz wære crump oder ſleht.
0,16876 er half dem chunich mit flize.
0,16877 der babeſ begun⸗de im daz wizen.
0,16878 unt alle hait haften herren·
0,16879 der erzebiſcolf huͦp ainen mic⸗helen werren.
0,16880 er geriet dem chunich·
0,16881 daz want man im ubele.
0,16882 daz di ſine indaz muͦnſter giengen.
0,16883 den babeſ ſi da uiengen.
0,16884 ſi uoͮrten ingeuangen.
0,16885 ſamt in dannen.
0,16886 Doͮ wolten romare.
0,16887 ledigen ir herren·
0,16888 ſi wæfenten ſich mit flize.
0,16889 inhalſperge. wize.
0,16890 ſi il⸗ten uber tieuer·
0,16891 ia gelac ir anzwiuel.
0,16892 mer denne ſiben tuſent man.
0,16893 baide woͮnt. unt erſlagen.
0,16894 den babeſ voͮrten ſi da under in·
0,16895 der chunich wolte gerne. uz ſin.
0,16896 romære in neliezen.
0,16897 di muͦre ſi nider ſtiezen·
0,16898 div burgetor waren enge.
0,16899 di tutiſcen. newolten niht indaz gedrenge.
0,16900 ir wege ſi do witen.
0,16901 daz ſi wol mahten riten.
0,16902 alnach ir willen.
0,16903 deſ half in ir groz ellen.

0,16904 Der chunich rait do indem lande.
0,16905 mit roͮbe unt mit prande.
0,16906 diburge er in an gewan.
0,16907 er uienc in di man.
0,16908 er tet in groziv herzelait.
0,16909 der babeſ hete ſelbe arbait.
0,16910 er tet im michel ungenade.
0,16911 di wiſen di do da waren.
0,16912 di gerieten in baiden·
0,16913 daz iz alſuſ wart geſceiden.
0,16914 daz der chunich div biſtom elliv oͮf gab.
0,16915 der babeſ ladete in do zerome. wirder indi ſtat.
0,16916 do enphi⸗engen inromære·
0,16917 mit uil grozen eren.
0,16918 unt alle ſine miteraiſen.
0,16919 der babeſ wihet indo zekaiſer.
0,16920 erneſluch im den pan.
0,16921 fro ſciet der chaiſer dan·
0,16922 Die bri eue fluͦgen in daz lant.
0,16923 der chaiſer hiez roͮp unt prant.
0,16924 allenthalben gelten.
0,16925 do begunde man har⸗te ſcelten.
0,16926 der megenzære herre.
0,16927 ſi ſp⸗rachen daz er ſoͮlhen werren
0,16928 indem riche het erhaben.
0,16929 div criſtenhait hete ſin iemer mer ſcaden.
0,16930 Dem chaiſer muͦſen do entwichen·
0,16931 di uoͮrſten in dem riche.
0,16932 di ê wider im waren
0,16933 di ſuchten ſine genade.
0,16934 di guͦten unt di rehten.
0,16935 di weſten ez alle dem biſcolf Albrehte.
0,16936 daz der ſun ie wider im gegraif.
0,16937 daz waſ gaiſtlichen herren lait.
0,16938 daz riche het er voͮr war.
0,16939 rehte ſibenzehen iar.
0,16940 unt ſehſ manode mere.
0,16941 da zeſpire begruben ſi den herren·
0,16942 Die uoͮrſten lobeten do ain ſprache.
0,16943 hin zedem ſtûle zeache.
0,16944 di uoͮrſten chomen da zeſamene.
0,16945 biſcolf manige.
0,16946 ſi rieten liſteliche.
0,16947 wa ſi indem riche.
0,16948 dehan uoͮrſten næmen
0,16949 der dem riche wol gezæme.
0,16950 do horten ſi diche wol loben.
0,16951 uon ſahſen. ain herzogen

0,16952 den guͦten Luhtheren.
0,16953 ſi ladeten in mit grozen eren.
0,16954 Ir boten ſcoͮfen ſi do dar zuͦ.
0,16955 di arbaiten ſpate unt fru.
0,16956 da zebruneſwich· ſi in do uoͮnden.
0,16957 anden ſelben ſtundᵉn.
0,16958 alſe er daz mære uernam·
0,16959 uil ſciere beſant er ſine man.
0,16960 er ſprach ir rat wolt er haben.
0,16961 oberz mit ihte wideren mæhte.
0,16962 erſprach daz er netohte.
0,16963 zehainen grozen arbaiten mere.
0,16964 daz wider rieten im di herren·
0,16965 ia ſprachen di herren alle.
0,16966 im ſolte wol geuallen.
0,16967 daz indi uorſten lo beten
0,16968 ze rihtære· unt zeuogete.
0,16969 mit rate ſi in beuiengen.
0,16970 daz ſi in ſin zeiungeſt ubergⁱengen.
0,16971 daz er zemegenzen gerait.
0,16972 daz was zewein gebruͦderen lait.
0,16973 der hiez Choͮnrat. der ander hiez Friderich·
0,16974 uil tivre uermazen ſi ſich·
0,16975 ernewoͮrde niemer mere.
0,16976 ir chunich noch ir herre.
0,16977 Daz waſ daz an der lait.
0,16978 der herzoge uon behaim uertraip.
0,16979 Otten uon merhærn
0,16980 ainen uoͮrſten harte fræuelen.
0,16981 do floh er zedem chunige.
0,16982 den ſahſen geuiel iz ubele.
0,16983 ſi ſprachen iz wære wider dem riche getan.
0,16984 iz ſolte analle ir ere gan.
0,16985 di uoͮrſten chomen des inain.
0,16986 der chunich ſuchte hin zebehaim.
0,16987 do waſ der behaim walt.
0,16988 allenthalben uerhaget.
0,16989 daz der niemen mahte durch chomen.
0,16990 er nehete den lip da zeſtete uerlorn.
0,16991 Otto was ain liſtiger man.
0,16992 tuſent riter er zu ſich nam·
0,16993 ſi huben ſich zeuoͮzen
0,16994 div roſ ſi hie uz liezen
0,16995 ſie wolten dar in ſin geſlichen
0,16996 do was der ſne ſo michel.
0,16997 ſne heten wek noch phat.
0,16998 di helde woͮrden harte nothaft.
0,16999 ir gewæffen ſi ſelbe truͦgen.

0,17000 di helde begunden harte muͦden.
0,17001 di behaim woͮrden ſin gewar.
0,17002 uil ſciere. gerehten ſi ſich dar.
0,17003 di ſahſen woͮrden alrema⸗iſt erſlagen.
0,17004 Otto chom oͮch niemer mer dane.
0,17005 Aines morgeneſ do ez tagete.
0,17006 der herzoge Vͦlrich behabete
0,17007 den chunich unt di ſine.
0,17008 di uoͮrſten begunden harte zwiuelen
0,17009 di wiſen di do da waren.
0,17010 biſcolfe. v. grauen.
0,17011 di gerieten dem herzogen Oͮlriche.
0,17012 daz er dem chunige ſolte entwichen.
0,17013 er wære deſ richeſ herre.
0,17014 do geuol⸗get in der herre.
0,17015 deſ chuniges hul⸗de er gewan.
0,17016 ſît wart er ſin haimlich man·
0,17017 daz er deſ richeſ rat gebe waſ.
0,17018 uoͮr nurenberc er mit im ſaz.
0,17019 Chun⸗rat. v. Friderich·
0,17020 uil harte flizeten ſi ſich.
0,17021 Zwene herzogen here.
0,17022 waſ ſi mer unt mere.
0,17023 dem chunige zelai⸗de mahten getuͦm.
0,17024 wol hulfen in dar zu
0,17025 frivnt. v· mage.
0,17026 di uoͮrſten huͦlfen dem chunige trage.
0,17027 di herzogen. unt irman.
0,17028 mit oͮf gerihtem uan.
0,17029 woͮſten ſi daz riche.
0,17030 uil harte fræuelliche.
0,17031 der chunich ioch div ſælige chunigin.
0,17032 uil dich e flegete ſi minen trehtin.
0,17033 baide. wile. unt ſtunde.
0,17034 man⸗ten ſi got dar umbe.
0,17035 durch ſiner mu⸗ter libe.
0,17036 daz erz genædiche ſciede.
0,17037 nach gewarhait der ſele.
0,17038 unt oͮch nach deſ richeſ ere.
0,17039 Uoͮrſten ſumeliche.
0,17040 gerieten do indem riche.
0,17041 ſi rewelten den herzogen Chuͦnraten.
0,17042 ſi uergaheten ſich ain tail zeharte.
0,17043 ſi hiezen in div riche ſagen.
0,17044 ſi wolten Choͮnraten haben
0,17045 zechunige unt ze herren
0,17046 da zeniwenburch huben ſi den wer⸗ren.
0,17047 da lobeten ſi in zechunige

0,17048 gaiſtlichen herren geuiel daz ubele.
0,17049 Der ſtrit wonete do ſo lange
0,17050 unze di biſcolf mit panne.
0,17051 zedem chu⸗nige griffen.
0,17052 diherzogen indo en⸗twichen
0,17053 Choͮnrat floh zemailan.
0,17054 deſ richeſ craft ſich do uoͮrnam.
0,17055 do uol⸗gete.
0,17056 hin zeden lancparten.
0,17057 Friderich uon ualkenſtain.
0,17058 der was ſi⸗ner aitgenoze ain.
0,17059 Ain burch haizet ſpire.
0,17060 daz enſtunt niht lange wile
0,17061 unze ſi der chunich Luther be⸗ſaz.
0,17062 wande ſi der æhtære hoͮbeſtat was.
0,17063 Choͮnrat ſi troſte.
0,17064 daz er di burch loſte.
0,17065 daz enwaſ frum niht.
0,17066 der chunich Luther ſi nie uerliez.
0,17067 unze ſi im di burch ergaben.
0,17068 alle di dar inne waren.
0,17069 di ſwoͮren hulde dem riche.
0,17070 ia gemêrte got tægeliche.
0,17071 dem chunige Luthere
0,17072 alle ſine wærlich ere.
0,17073 Under div wart zerome ain ſtrit
0,17074 ia huben ſi wider ain ander gro⸗zen nît.
0,17075 ſi ſazten zwene babeſ anden ſtuͦl.
0,17076 der chunich Luther dar mit her uoͮr·
0,17077 mit raten der uoͮrſten ge⸗maine.
0,17078 ſo uerwoͮrfen ſi den ainen
0,17079 der da Petrileweſ hæiz.
0,17080 uon dem ſtuͦle man in ſtiez.
0,17081 ſi geueſtenoten in nocentium.
0,17082 wi der got nemac niemen niht getuͦn.
0,17083 der babeſ wihet indo zechaiſer.
0,17084 do gerieten ſi ain raiſe
0,17085 indaz lant zepulle.
0,17086 daz was der uoͮrſten wille.
0,17087 der uoͮrſte hiez da. Ruͦcher
0,17088 den uertraip der chunich Luͦther·
0,17089 in ſiciliam.
0,17090 do uoͮrte deſ chunigeſ uan.
0,17091 Choͮnrat uon den ſwaben.
0,17092 unt alle di imê wider wærtich waren.
0,17093 di dieten im zeware.
0,17094 ainen turn da zeba⸗re.
0,17095 den gewan er mit michelen no⸗ten.

0,17096 deſ half im got der guͦte.
0,17097 Zeba⸗ieren was ein hezoge.
0,17098 der waſ ingro⸗zen lobe.
0,17099 er was ain uoͮrſte alſo herſam.
0,17100 uil willic waren im ſine man.
0,17101 er waſ deſ chaiſerſ aidem.
0,17102 er waſ dᵉr aller tivrſten laien ainer.
0,17103 die der bidenziten lebeten.
0,17104 owi waz er guter tugende habete.
0,17105 ain lant haizet tuſkan.
0,17106 di marche er da gewan.
0,17107 ia uerdient er umbe daz riche.
0,17108 daz im der chaiſer willicliche.
0,17109 baidiv leh unt gab·
0,17110 des richen herzogen craft.
0,17111 div ſcein wol daze pulle.
0,17112 da frumt er wol ſinen willen.
0,17113 Daz buch chundet unſ gewiſ.
0,17114 ain berc haizet monſ caſtitatiſ.
0,17115 zeſante benedicten berge.
0,17116 da nam er ſine helde
0,17117 ſi cher⸗ten. zudem berge.
0,17118 ſi woͮrden da wallære
0,17119 da dienten wol di abenſære
0,17120 ſie ſlufen in ſtæheline roke.
0,17121 dar uber legeten ſi linine chappen.
0,17122 div ſwert under den uᵒheſen.
0,17123 ſi giengen barvoͮze.
0,17124 guͦter ſinne ſi pflegeten.
0,17125 ſi uenieten unt betten.
0,17126 den berch ſi vͦf ſlichen.
0,17127 di uiandᵉ ſi begriffen.
0,17128 ſi zuhtigoten ſi ungemahelichn.
0,17129 di burch antwoͮrten ſi dᵉm riche.
0,17130 Der herzoge unt ſine man.
0,17131 fro ſcieden ſi dan.
0,17132 beneuente hiezainſtat.
0,17133 di er mit ſinem herſcilte reuaht.
0,17134 do voͮr er auer uoͮrbaz.
0,17135 zeware ſagen ich iv daz.
0,17136 oͮf dem howe berge.
0,17137 da ubten ſich ſine helde.
0,17138 troie ſi da gewoͮnnen.
0,17139 mit ſturme ſi dar in trungen.
0,17140 uil harte uermezzenliche.
0,17141 deſ tanchet inder kaiſer riche.
0,17142 Uor der burc zebare.
0,17143 der kaiſer hiez zeware.

0,17144 woͮrchen ain antwerch.
0,17145 daz was groz unt ſtarch·
0,17146 daz da haizet ebenhohe.
0,17147 iz wart erlich unt ſcone.
0,17148 dar uber hiez er dar ingraben
0,17149 di haiden nemahten der burch niht behaben.
0,17150 daz fivr niden oͮf prach·
0,17151 ia habeten groz ungemah·
0,17152 di dar oͮffe waren.
0,17153 di hiez der kaiſer hahen.
0,17154 Mit der uoͮrſten aller lobe.
0,17155 do ſazt er ain her⸗zogen.
0,17156 den guͦten Regenolden.
0,17157 der kaiſer newolte.
0,17158 den noch niht er⸗wenden.
0,17159 errait zeorterende
0,17160 ſinen ſcaft ſcoz er indaz mer.
0,17161 ia rihte der kaiſer Luther
0,17162 daz ſaget daz buch uoͮr war.
0,17163 rehte zwelf iar
0,17164 zwelf wochen unt zwelf tage.
0,17165 ſwer daz liet uernomen habe.
0,17166 der ſol ain pat nr ſingen.
0,17167 dem almæhtigen got zeminnen.
0,17168 deſ chaiſer Luthereſ ſele.
0,17169 er was wol. deſ richeſ herre.
0,17170 bi iêm was der fride gût.
0,17171 diéu érde wol ier wûrher troͮch.
0,17172 er minnet alle gotteliche lere.
0,17173 unt behit auch wertliche hêre.
0,17174 er uuôrhte min trehtin.
0,17175 ſam tét deu ſæ̂lige choͮni⸗gin.
0,17176 die armen ſie bewatet.
0,17177 die notigen ſie biriet.
0,17178 di haidenſcaft ſie bidwngen.
0,17179 ſvaz ſi an dem riche geuunnen.
0,17180 daz was gotes hêre.
0,17181 noͮ genade got ir baider ſele.
0,17182 Die uurſten chomen doͮ zerate
0,17183 an ainen Choͮnrad.
0,17184 der ê wider dem riche was.
0,17185 der regenſboͮrgare geriet daz.
0,17186 der biſcolf Heinrich.
0,17187 ain diezare alſo herliche·
0,17188 mit ſamt dem be⸗haime
0,17189 daz taten ſie dem herzogen Heinrich zelaide
0,17190 unt ſinem brodᵉr Welfe
0,17191 ſie gewnnen grozze helffe

0,17192 durch den alten nieth.
0,17193 want ſie bideſ kaiſer Lutheriſ ziet.
0,17194 in grozzen heren waren.
0,17195 die uurſten begunden ſin harte waren.
0,17196 Daz was der uurſten rât.
0,17197 daz der choͮnich Choͮnrat.
0,17198 gab. dem herzogen Heinriche aien
0,17199 hofe ungenacdiclich.
0,17200 zeregenſburch antwrt er ime ſchone.
0,17201 daz ſper ioch die chrone.
0,17202 durch deſ richeſ hêre.
0,17203 er geſach in oͮch niemer mere.
0,17204 Der choͮnich hiez im doͮ uertailen.
0,17205 daz lant zebaiern.
0,17206 Liupolt richte doͮ daz lant.
0,17207 daz wart im oͮbele gewant.
0,17208 want er ê ſîn herre was
0,17209 deſ erbe unt deſ lant er do beſaz.
0,17210 Der herzoge Heinrich uûr zeſvaben.
0,17211 do tet im michel ungenade.
0,17212 der choͮni[ch] Choͮnrad.
0,17213 der herzoge zeſahſen uertrieben wart.
0,17214 uon der uuerlte uerſciet da der herre.
0,17215 got uone hiemele genade der ſele.
0,17216 Welf do wider dem riche ſich uermaz.
0,17217 der herzoge Liupolt faleie beſaz.
0,17218 welf da mit im uaht.
0,17219 Liupolt [wart] [da] [ſcadehaft].
0,17220 [ſine] [man] [wurden] [im] [re]ſlagen.
0,17221 uil choͮme er ſelbe dannen entran.
0,17222 Liupolt was ein helt goͮt.
0,17223 uil ſchiere er ſich dar wider huͦp.
0,17224 da gewan er grozzen ſcaden.
0,17225 er nemahte der helfe nieth haben.
0,17226 die im da troͮwe gehizzen.
0,17227 wi gar ſi in uirliezen.
0,17228 do muſe er ainderſtunt entriennen.
0,17229 er en mahte nehain ere da gewinnen.
0,17230 Do geuucte ſich alſo.
0,17231 der Choͮnich zornde do.
0,17232 mit dem edelem uirſten Welf·
0,17233 do newolten im nieth helfen
0,17234 newerder friunt noch magen.
0,17235 ſi hoͮben ſich alſo trage.
0,17236 want welf wider dem riche was.
0,17237 der choͮnige Choͮnrat wineſperch beſaz.
0,17238 Welf ſamente ſine helede.
0,17239 er wolte die burch ledigen.

0,17240 mit dem choͮnge er doͮ vahte.
0,17241 welf hete meror craft.
0,17242 vil liuzel in daz half.
0,17243 daz riche da uurtras.
0,17244 Welf uil choͮme entran·
0,17245 im wurden geuagen ſine man.
0,17246 wineſperch man do regab.
0,17247 welf waſ uehteneſ ſad.
0,17248 Under deu uerhancte min trehtin.
0,17249 ain haiden hiez Sanguin.
0,17250 der ſlaich hinze roas.
0,17251 alſo iz uon den chriſten geraten was.
0,17252 an ainen winachtage.
0,17253 alſo ih iv nuſage.
0,17254 der bilſcolf di erſten miſſe ſanch·
0,17255 zeden trun wart ain michel gedranch.
0,17256 di haiden da uûr drungen.
0,17257 di criſten den ſcaden geuunnen.
0,17258 ſi ſluͦgen den biſcolf zeware
0,17259 daz hoͮbet uiel im oͮf daz corporale·
0,17260 da wart der waltunde got
0,17261 ander ſtunt gemarterote
0,17262 der chriſten marter wart groz
0,17263 daz ploͮt zeden tuͦrn uz floz
0,17264 da genaſ liuzel dehain wip oder man·
0,17265 wir nechoͮnnen ieu niht rehte geſagen·
0,17266 wi uil der chriſten reſlagen wart.
0,17267 den tieuel gerau ſit der rath.
0,17268 want er liuzel dar an gewan.
0,17269 min trehtin die ſele zu ſich genam.
0,17270 Der babeſ Eugeniꝰ
0,17271 der gewarf do al ſuſ·
0,17272 er hiez iz chlagen drate.
0,17273 dem choͮnige Choͮnrat.
0,17274 unt dem Choͮnige Luͦthewige
0,17275 daz enſtunt niht lange wile·
0,17276 unze der abbat Pernhart·
0,17277 den uurſten geliebte die vart·
0,17278 er chom zedem chunige Choͮnrat.
0,17279 er manet in harte.
0,17280 mit ſiner ſûzen lere.
0,17281 er ſprach daz ſelbe unſer here.
0,17282 in dar zvͦ erwelte.
0,17283 der choͮnich niht lenger netvêlte.

